
ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ ꤒꤟꤢꤧ꤬ꤙꤛꤢꤙꤢꤦ꤭ ꤔꤢ ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨꤒꤢ꤬ꤟꤢꤩ꤬
[bookmark: _Hlk209614469]ꤜꤤ꤬ꤙꤢ꤬ꤒꤢ꤬ꤙꤛꤢꤩ꤭ ꤛꤢꤩ꤭ ꤗꤢ꤬ ꤘꤛꤢꤩꤡꤝꤟꤥ ꤔꤢ ꤘꤣ Minnesota ꤔꤟꤥꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤘꤣ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤒꤟꤢꤧ꤬ꤔꤢꤪ꤭ꤢꤩ꤬ ꤢ꤬ꤑꤢꤩ꤭꤯ ꤋꤛꤢꤞꤢꤧꤘꤥ꤭ ꤒꤟꤥ꤭ꤔꤟꤤ: 
· ꤜꤤ꤬ꤙꤢ꤬ꤒꤢ꤬ꤗꤟꤢꤩ꤬ꤗꤢꤥ꤬ ꤛꤢꤩ꤭ꤒꤢ꤬ꤟꤢꤩ꤬ ꤗꤢ꤬ ꤜꤤ꤬ꤙꤢ꤬ꤒꤢ꤬ꤙꤛꤢꤩ꤬ꤒꤢ꤬ꤟꤢꤩ꤬ ꤘꤣ ꤘꤛꤢꤩꤡꤝꤟꤥ ꤔꤢ ꤘꤣ Minnesota ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤘꤣ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤒꤟꤢꤧ꤬ꤔꤢꤪ꤭ꤢꤩ꤬ ꤢ꤬ꤑꤢꤩ꤭꤯ ꤢꤧ꤬ꤞꤤ꤭ ꤗꤢ꤬ ꤘꤛꤢꤩꤡꤝꤟꤥ ꤔꤢ Word ꤖꤝꤢꤪꤗꤢꤧ ꤘꤣ ꤢ꤬ꤒꤥ꤭ꤙꤢꤧ꤬ ꤔꤢ ꤔꤟꤢꤧ꤬ꤑꤢꤩ꤭ - ꤒꤟꤢꤧ꤬ꤗꤟꤢꤩ꤬ꤜꤣꤙꤢ꤭ ꤐꤢꤨ꤭ꤊꤜꤢꤪ꤭ ꤘꤣ ꤚꤢ꤭ꤔꤟꤌꤣ꤭ ꤋꤢ꤭ꤜꤟꤢꤩꤒꤢ꤬ꤟꤢꤩ꤬ ꤢ꤬ꤑꤢꤩ꤭, ꤖꤝꤢꤪꤗꤢꤧ ꤓꤢꤨ꤬ꤜꤟꤛꤢ꤬ ꤒꤢ꤬ꤊꤤ꤬ꤖꤢꤨ (ꤞꤛꤢꤔꤢ ꤘꤛꤢ꤬ꤔꤟꤌꤣ꤭ ꤜꤣꤢꤧꤕꤟꤥ ꤊꤥ꤬ꤕꤢ꤬ꤔꤤ꤬ ꤜꤥ꤬ꤊꤥ꤬), ꤗꤟꤢꤒꤥ꤬ꤚꤢꤪ ꤗꤟꤢꤩ꤬ꤢꤧꤓꤛꤢ꤬ ꤙꤢꤧ꤬ꤊꤛꤢꤔꤢ ꤊꤥ꤬ꤕꤢ꤬ꤔꤤ꤬ - ꤕꤢꤪ꤬ꤜꤢ꤬ꤎꤤ꤬ ꤒꤟꤢ꤭ꤒꤟꤢꤩ꤬ꤚꤛꤢꤒꤢ꤬ꤟꤢꤩ꤬ ꤢ꤬ꤑꤢꤩ꤭ ꤕꤚꤢꤧ꤯ 

· ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ꤒꤢ꤬ꤟꤢꤩ꤬ ꤙꤢꤧ꤬ ꤘꤛꤢꤩꤞꤢꤧꤑꤢꤩ꤭ ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨ ꤕꤝꤟꤥ꤭ꤕꤚꤟꤢꤧ꤬ ꤡꤢꤪ ꤙꤤ ꤗꤟꤢꤪꤑꤢꤩ꤭ 
30 ꤢ꤬ꤊꤢꤨ꤭ ꤘꤢ꤬ꤊꤢꤧ꤬ ꤔꤌꤣ꤬ ꤗꤟꤢꤒꤥ꤬ꤚꤢꤪ ꤙꤤ ꤒꤟꤢꤧ꤬ꤖꤛꤢꤩꤕꤜꤢꤪ ꤕꤚꤤ꤭ꤗꤤ꤭ꤛꤢ꤭ ꤡꤢꤓꤛꤢ꤬ ꤒꤛꤢ꤬ꤟꤤꤒꤥ꤬ ꤗꤟꤢꤪꤑꤢꤩ꤭ 
30 ꤢ꤬ꤊꤢꤨ꤭ꤔꤌꤣ꤬꤯ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤒꤟꤢꤧ꤬ꤒꤢ꤬ꤚꤤ꤬ ꤙꤤ ꤡꤢ꤬ꤔꤢ꤬ꤝꤢ꤬ꤚꤤ꤬ꤜꤢꤧ꤭ 1, 2026 ꤢ꤬ꤑꤢꤩ꤭, ꤢ꤬ꤍꤟꤥꤜꤢ꤬ꤏꤢ ꤛꤢꤩ꤭ꤗꤢ꤬ ꤔꤟꤢꤧ꤬ ꤙꤢꤧ꤬ ꤘꤛꤢꤩꤞꤢꤧꤑꤢꤩ꤭ꤟꤛꤢ꤭ ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨ ꤙꤤ ꤘꤤ꤬ꤎꤢꤩ꤬ꤙꤢ꤬ꤜꤢꤧ꤭ 1, 2025 ꤔꤌꤣ꤬꤯

· ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ ꤛꤢꤩ꤭ ꤙꤢꤧ꤬ ꤘꤛꤢꤩꤡꤝꤟꤥ ꤔꤢ ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨꤒꤢ꤬ꤟꤢꤩ꤬ ꤘꤣ ꤢꤧ꤬ꤞꤤ꤭ ꤒꤟꤢꤧ꤬ꤋꤢ꤭ꤏꤛꤢꤩꤋꤢ꤭ꤚꤟꤛꤢ꤬ ꤜꤟꤢ꤭ꤍꤟꤥ ꤢ꤬ꤊꤢꤨ꤭, ꤘꤣ ꤒꤟꤢꤧ꤬ꤚꤢ꤭ ꤢ꤬ꤊꤢꤨ꤭꤯ ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ ꤒꤟꤢꤧ꤬ꤙꤛꤢ꤬ꤙꤢꤦ꤭ ꤔꤢ ꤜꤟꤢ꤭ꤍꤟꤥ ꤜꤣꤊꤜꤢꤪ꤭ ꤔꤢ ꤊꤢꤨ꤭ꤜꤢ꤭ꤍꤟꤥ ꤔꤌꤣ꤬ ꤢ꤬ꤥ꤬ꤔꤟꤢꤩ꤬ ꤘꤣ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ ꤝꤢꤧꤙꤢꤊꤢꤨ꤭ ꤔꤌꤣ꤬꤯  

· ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ ꤢ꤬ꤑꤢꤩ꤭ ꤘꤛꤢꤩꤡꤝꤟꤥ ꤔꤢ ꤤ꤬ꤜꤢꤧ꤬ꤓꤚꤢꤪꤔꤤ ꤖꤝꤢꤪꤗꤢꤧ ꤢ꤬ꤑꤢꤩ꤭, ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤔꤌꤣ꤬ ꤙꤢꤧ꤬ ꤘꤛꤢꤩꤡꤝꤟꤥ ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨ ꤔꤌꤣ꤬ ꤔꤟꤌꤣ꤭ꤔꤟꤤꤙꤢꤧ ꤔꤢ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ - ꤥ꤬ꤔꤟꤤꤘꤢꤦ꤬ ꤔꤢ ꤊꤝꤥ꤬ꤕꤜꤢꤨ꤬ꤒꤢ꤬ ꤙꤤ ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨ ꤢ꤬ꤒꤟꤢꤧ꤬ꤗꤟꤢꤩ꤬ ꤢ꤬ꤏꤛꤣꤋꤢꤧ꤭ ꤕꤝꤟꤥ꤭ꤖꤌꤣ ꤘꤣ ꤜꤟꤢꤩꤗꤛꤢꤊꤟꤢ꤬ꤋꤛꤢꤩ꤭ ꤔꤢ ꤗꤟꤢꤩ꤬ꤓꤢꤩ꤬ꤜꤤ꤬ꤙꤢ꤬ ꤔꤌꤣ꤬꤯

· ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨꤒꤢ꤬ꤟꤢꤩ꤬ ꤒꤥ꤭ ꤘꤛꤢꤩꤡꤝꤟꤥ ꤚꤢ꤭ꤔꤢꤜꤤ꤬ ꤗꤟꤢꤒꤥ꤬ꤚꤢꤪ ꤤ꤬ꤜꤢꤧ꤬ꤓꤚꤢꤪꤔꤤ ꤒꤟꤢꤧ꤬ꤖꤛꤢꤩꤢꤩ꤬ꤊꤜꤟꤢꤪꤗꤢ꤬ ꤒꤟꤢꤧ꤬ꤔꤟꤤꤙꤢꤧ꤬ꤜꤤ꤬ꤙꤢ꤬ ꤔꤢ ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ ꤛꤢꤩ꤭ ꤔꤌꤣ꤬꤯ ꤛꤢꤩ꤭ ꤗꤢ꤬ ꤗꤟꤢꤩ꤬ꤓꤌꤣ꤭ꤊꤛꤢ꤭ꤔꤢ ꤒꤢ꤬ꤋꤢꤨ꤬ꤒꤢꤩ꤭ ꤘꤣ ꤖꤝꤢꤪ꤬ ꤛꤢꤩ꤭, ꤗꤟꤢꤒꤥ꤬ꤚꤢꤪ ꤢ꤬ꤍꤟꤥꤜꤢ꤬ꤏꤢ ꤔꤢ ꤘꤣ ꤢ꤬ꤚꤟꤌꤣ꤬, ꤞꤛꤢꤔꤢ ꤤ꤬ꤜꤢꤧ꤬ꤓꤚꤢꤪꤔꤤ ꤒꤟꤢꤧ꤬ꤕꤜꤢ ꤢ꤬ꤊꤜꤛꤢꤢ꤬ꤊꤜꤥ꤭ ꤔꤌꤣ꤬꤯ ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨ ꤔꤌꤣ꤬ ꤊꤤ꤬ ꤓꤢꤩꤏꤢꤦ꤬ꤊꤛꤢ꤭ ꤒꤟꤢꤧ꤬ꤖꤛꤢꤩꤢꤩ꤬ ꤔꤢ ꤢꤧ꤬ꤞꤤ꤭ ꤔꤟꤤꤙꤢꤧ꤬ ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ ꤛꤢꤩ꤭ ꤟꤢꤩꤗꤢ꤬, ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ꤒꤢ꤬ꤟꤢꤩ꤬ ꤊꤟꤢꤦ ꤜꤥ꤬ꤙꤢꤧ꤬ ꤘꤛꤢꤩꤜꤟꤌꤣ꤭ꤓꤢꤩ꤬ꤙꤢꤧ ꤔꤢ ꤢꤧ꤬ꤞꤤ꤭ ꤒꤥ꤭ꤙꤢꤧ꤬ ꤘꤛꤢꤩꤞꤢꤧꤑꤢꤩ꤭ꤟꤛꤢ꤭ ꤖꤢꤨꤒꤢꤩ꤭ ꤕꤢ꤭ ꤔꤌꤣ꤬꤯

· ꤔꤟꤢꤧ꤬ ꤊꤤ꤬ ꤘꤛꤢꤩꤒꤟꤢ꤭ ꤒꤟꤢꤧ꤬ꤋꤢꤨ꤬ꤒꤟꤢꤧ꤬ꤒꤟꤛꤢꤩ ꤗꤟꤢꤪꤑꤢꤩ꤭ꤥ꤬ꤊꤌꤣ, ꤟꤤ꤬ꤖꤢꤨꤖꤛꤢ꤭ꤖꤢꤨ ꤗꤟꤢꤪꤑꤢꤩ꤭ꤥ꤬ꤊꤌꤣ, ꤗꤟꤢꤒꤥ꤬ꤚꤢꤪ ꤔꤛꤢꤩ꤭ꤡꤣ꤬ ꤜꤟꤢꤪ꤭ ꤢꤩ꤬ꤊꤜꤟꤢꤪ꤬ꤗꤢ꤬ ꤚꤟꤢꤦ꤬ꤘꤢꤦ꤭ ꤒꤟꤢꤧ꤬ꤒꤢ꤬ꤚꤤ꤬ ꤞꤛꤢꤜꤢꤨ꤭, ꤔꤟꤢꤧ꤬ ꤙꤢꤧ꤬ ꤘꤛꤢꤩꤡꤝꤟꤥ ꤋꤥꤜꤢꤨ꤭ ꤒꤟꤢꤧ꤬ꤚꤟꤢꤦ꤬ꤘꤢꤦ꤭ ꤒꤟꤢꤧ꤬ꤒꤢ꤬ꤚꤤ꤬ ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ ꤔꤢ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤔꤢꤪ꤭ꤏꤝꤥ꤬ꤏꤢꤪ꤭ ꤔꤌꤣ꤬꤯  

· ꤔꤟꤢꤧ꤬ ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨ ꤒꤣ꤬ꤕꤚꤟꤢꤧ꤬ꤕꤚꤟꤢꤧ꤬ ꤘꤣ ꤘꤛꤢ꤬ꤥ꤬ꤒꤟꤢ꤭ ꤖꤢꤨ ꤒꤣ꤬ꤊꤜꤢꤧ ꤓꤌꤣ꤭ ꤒꤣ꤬ꤊꤜꤢꤧ ꤒꤟꤢꤧ꤬ꤟꤢꤩꤙꤢꤧ꤬ꤗꤟꤥ꤬ꤚꤛꤢ ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨꤒꤢ꤬ꤟꤢꤩ꤬ ꤟꤢꤩꤗꤢ꤬ ꤔꤟꤢꤧ꤬ ꤊꤟꤢꤦ ꤥ꤬ꤔꤢ ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ꤟꤛꤢ꤭ ꤜꤣꤢꤧꤕꤟꤥ ꤒꤟꤢꤧ꤬ꤊꤝꤤ꤭ꤥ꤬ꤒꤢ꤬ꤟꤢꤩ꤬ ꤕꤢ꤭꤯ ꤡꤛꤣꤗꤛꤢ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤝꤢꤧꤎꤢ ꤘꤣ ꤜꤟꤢꤩꤤ꤬ꤞꤝꤥ ꤢꤧꤓꤛꤢ꤬ꤕꤟꤥ ꤢ꤬ꤑꤢꤩ꤭ ꤔꤌꤣ꤬꤯  
ꤒꤥ꤭ꤙꤢꤧ꤬ ꤔꤢꤪ꤭ꤢꤩ꤬ ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ ꤒꤟꤢꤧ꤬ꤙꤛꤢꤙꤢꤦ꤭ ꤛꤢꤩ꤭ ꤖꤢꤨꤒꤢꤩ꤭ 
ꤜꤤ꤬ꤙꤢ꤬ꤗꤟꤢꤩ꤬ꤗꤢꤥ꤬ ꤛꤢꤩ꤭ ꤥ꤬ꤕꤢ꤬ꤔꤢ ꤠꤖꤢ꤭ꤏꤛꤢꤩ꤭ ꤔꤛꤢꤩ꤭ꤡꤣ꤬ ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ ꤒꤟꤢꤧ꤬ꤗꤟꤢꤩ꤬ꤙꤛꤢꤙꤢꤦ꤭ ꤔꤢ ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨꤒꤢ꤬ꤟꤢꤩ꤬꤯ 
1. ꤠꤖꤢ꤭ꤏꤛꤢꤩ꤭ ꤥ꤬ꤔꤢ ꤒꤟꤢꤧ꤬ꤘꤛꤢ꤬ꤥ꤬ꤒꤟꤢ꤭ ꤕꤚꤤ꤭ꤗꤤ꤭ꤛꤢ꤭ ꤢ꤬ꤍꤟꤢꤨ꤬ 0.88% 

2. ꤠꤖꤢ꤭ꤏꤛꤢꤩ꤭ ꤥ꤬ꤔꤢ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤕꤢ꤬ꤒꤤꤖꤢꤨ ꤕꤚꤤ꤭ꤗꤤ꤭ꤛꤢ꤭ ꤢ꤬ꤍꤟꤢꤨ꤬ 0.66% 
ꤔꤟꤢꤧ꤬ ꤒꤥ꤭ꤙꤢꤧ꤬ ꤔꤝꤥꤖꤛꤢꤩ ꤠꤖꤢ꤭ꤏꤛꤢꤩ꤭ ꤒꤟꤢꤧ꤬ ꤘꤣ ꤢ꤬ꤒꤥ꤭ ꤔꤢ ꤔꤟꤢꤧ꤬ ꤢ꤬ꤕꤜꤢꤪꤢ꤬ꤗꤟꤢꤨ꤬ ꤔꤌꤣ꤬꤯ ꤓꤌꤣ꤭ꤚꤢꤪ, ꤗꤟꤢꤩ꤬ꤜꤣꤙꤢ꤭ ꤕꤚꤤ꤭ꤗꤤ꤭ꤛꤢ꤭ ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤭ ꤘꤣ ꤊꤟꤢꤦ ꤘꤛꤢꤩꤜꤟꤌꤣ꤭ ꤜꤟꤢꤪ꤭ ꤕꤚꤤ꤭ꤗꤤ꤭ꤛꤢ꤭ ꤙꤢꤒꤢꤩ꤭ ꤘꤣ ꤜꤟꤢꤪ꤭ ꤕꤢꤩ ꤔꤟꤢꤧ꤬ ꤔꤌꤣ꤬ ꤕꤢ꤭, ꤔꤢ ꤖꤛꤢꤩꤒꤟꤢ꤭ꤛꤥ꤬ꤊꤛꤢ꤭ ꤙꤢꤒꤢꤩ꤭ ꤕꤢ꤭ ꤘꤣ ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨ ꤢ꤬ꤒꤟꤢꤧ꤬ꤕꤜꤢꤒꤟꤢꤧ꤬ꤓꤢꤦꤡꤢꤩ꤭ ꤢ꤬ꤥ꤬ ꤔꤌꤣ꤬ (ꤢꤧꤜꤣ ꤗꤢ꤬ 0.44%) ꤯ ꤔꤟꤢꤧ꤬ ꤒꤥ꤭ ꤗꤟꤢꤩ꤬ꤜꤣꤙꤢ꤭ ꤊꤌꤣ꤭ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤭ ꤙꤤ ꤖꤝꤢꤪ꤬ ꤛꤢꤩ꤭ ꤢ꤬ꤒꤢ꤬ꤘꤢꤦ꤬ ꤔꤌꤣ꤬꤯ 
ꤗꤟꤢꤩ꤬ꤚꤛꤢꤓꤛꤢꤋ꤬ ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ ꤒꤟꤢꤧ꤬ꤙꤛꤢꤙꤢꤦ꤭ ꤛꤢꤩ꤭
ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ꤒꤢ꤬ꤟꤢꤩ꤬ ꤗꤢ꤬ ꤒꤟꤢꤧ꤬ꤘꤛꤢ꤬ꤋꤢꤨ꤬ ꤘꤣ ꤒꤟꤢꤧ꤬ꤒꤢ꤬ꤊꤜꤛꤢ꤬ ꤒꤣ꤬ꤡꤣ꤬ꤡꤣ꤬ ꤘꤣ ꤢꤧ꤬ꤞꤤ꤭ ꤗꤟꤢꤩ꤬ ꤖꤝꤢꤪ꤬ ꤛꤢꤩ꤭ꤒꤢ꤬ꤟꤢꤩ꤬ ꤢ꤬ꤑꤢꤩ꤭꤯ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤗꤢ꤬ ꤒꤟꤢꤧ꤬ꤘꤛꤢ꤬ꤋꤢꤨ꤬ ꤘꤣ ꤒꤟꤢꤧ꤬ꤗꤟꤢꤩ꤬ꤚꤛꤢꤓꤛꤢ꤬ ꤗꤟꤢꤩ꤬ꤓꤌꤣ꤭ ꤖꤝꤢꤪ꤬ ꤛꤢꤩ꤭ꤒꤢ꤬ꤟꤢꤩ꤬ ꤢ꤬ꤑꤢꤩ꤭ ꤚꤢꤪ ꤢꤪꤜꤟꤛꤢ꤬ ꤔꤢ ꤖꤝꤢꤪ꤬ ꤛꤢꤩ꤭ ꤗꤟꤢꤩ꤬ꤞꤢꤧ꤭ꤓꤛꤢ꤬ ꤠꤖꤢ꤭ꤏꤛꤢꤩ꤭ ꤢ꤬ꤊꤢ꤬ꤜꤢꤨꤋꤢꤧ꤭ ꤛꤢꤩ꤭ ꤘꤣ ꤊꤟꤢꤦ ꤒꤥ꤭ꤒꤟꤢꤦ ꤔꤢ ꤒꤟꤢꤧ꤬ꤒꤢ꤬ꤚꤤ꤬ ꤒꤟꤢꤧ꤬ꤊꤝꤤ꤭ꤓꤛꤢ꤬ ꤛꤢꤩ꤭ ꤔꤌꤣ꤬ ꤒꤥ꤬꤯ 

ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨ ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ ꤒꤟꤢꤧ꤬ꤙꤛꤢꤙꤢꤦ꤭
ꤕꤚꤤ꤭ꤗꤤ꤭ꤛꤢ꤭ ꤒꤟꤢꤧ꤬ꤘꤛꤢ꤬ꤥ꤬ ꤢ꤬ꤍꤟꤢꤨ꤬ (0.88%)

Minnesota ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ
Minnesota ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤘꤛꤢꤩꤡꤝꤟꤥ ꤒꤟꤢꤧ꤬ꤔꤟꤤꤜꤢꤧ꤭ꤊꤢꤧ꤬ꤒꤢ꤬ꤟꤢꤩ꤬ ꤔꤢ ꤒꤟꤢꤧ꤬ꤗꤟꤢꤩ꤬ ꤒꤟꤢꤧ꤬ꤒꤢ꤬ꤊꤟꤢꤧ꤬ꤔꤟꤤꤒꤢ꤬ꤟꤢꤩ꤬ ꤙꤤ ꤔꤟꤢꤧ꤬ ꤜꤥ꤬ꤙꤢꤧ꤬ ꤢ꤬ꤏꤛꤣꤋꤢꤧ꤭ ꤘꤣ ꤜꤟꤢꤩꤗꤛꤢꤋꤝꤢꤧ꤬ ꤔꤟꤢꤧ꤬ꤔꤟꤢꤩ ꤔꤟꤤꤘꤢꤦ꤬ ꤗꤟꤢꤒꤥ꤬ꤚꤢꤪ ꤔꤟꤢꤧ꤬ ꤟꤤ꤬ꤖꤢꤨꤖꤛꤢ꤭ꤖꤢꤨ ꤢ꤬ꤑꤢꤩ꤭꤯
ꤔꤟꤢꤧ꤬ ꤖꤛꤢꤩꤔꤟꤤꤡꤟꤛꤢ ꤗꤟꤢꤪꤑꤢꤩ꤭ꤥ꤬ꤊꤌꤣ ꤘꤣ ꤒꤟꤢꤧ꤬ꤓꤛꤢ꤬ꤜꤣꤙꤢ꤭ ꤒꤟꤢꤧ꤬ꤓꤝꤥ꤭ꤓꤛꤢ꤬ ꤘꤣ ꤢ꤬ꤜꤟꤢꤧ꤭ ꤔꤌꤣ꤬ ꤢ꤬ꤑꤢꤩ꤭ ꤕꤚꤢꤧ:
 ꤒꤟꤢꤧ꤬ꤋꤢꤨ꤬ꤒꤟꤢꤧ꤬ꤒꤟꤛꤢꤩ ꤗꤟꤢꤪꤑꤢꤩ꤭ꤥ꤬ꤊꤌꤣ: 
· ꤜꤟꤢꤩꤗꤛꤢꤋꤝꤢꤧ꤬ ꤔꤟꤢꤧ꤬ ꤔꤟꤤꤘꤢꤦ꤬ ꤒꤟꤢꤧ꤬ꤥ꤬ꤏꤝꤥ꤬ꤥ꤬ꤕꤚꤛꤢ꤭ ꤢ꤬ꤏꤥ꤭ꤚꤟꤛꤢ꤬ ꤡꤟꤛꤢꤩ꤭, ꤥ꤬ꤕꤢ꤬ꤔꤢ ꤒꤟꤢꤧ꤬ꤗꤛꤢꤋꤝꤢꤧ꤬ ꤤꤡꤢꤦ꤭ ꤔꤢ ꤗꤟꤌꤣꤘꤢꤪ꤭, ꤖꤢꤨꤥ꤬ꤜꤟꤛꤢ꤬ꤞꤢꤧ꤭, ꤔꤢ ꤒꤟꤢꤧ꤬ꤥ꤬ꤗꤟꤥ꤬ꤚꤛꤢꤊꤟꤢ꤬ꤋꤛꤢꤩ꤭ ꤢ꤬ꤑꤢꤩ꤭꤯ 
ꤟꤤ꤬ꤖꤢꤨꤖꤛꤢ꤭ꤖꤢꤨ ꤗꤟꤢꤪꤑꤢꤩ꤭ꤥ꤬ꤊꤌꤣ: 
· ꤞꤢꤧꤕꤜꤢꤪ꤬ꤤꤡꤢꤦ꤭ꤢ꤬ꤑꤢꤩ꤭ ꤗꤟꤢꤪꤑꤢꤩ꤭ꤥ꤬ꤊꤌꤣ - ꤜꤟꤢꤩꤗꤛꤢꤋꤝꤢꤧ꤬ ꤢ꤬ꤑꤢꤩ꤭ ꤔꤢ ꤒꤟꤢꤧ꤬ꤞꤢꤧꤕꤜꤢꤪ꤬ꤤꤡꤢꤦ꤭ ꤔꤢ ꤖꤢꤨꤕꤢ꤬ꤒꤤ ꤢꤧꤗꤟꤥ꤬ꤏꤢꤦ꤬ ꤔꤢ ꤒꤟꤢꤧ꤬ꤥ꤬ꤕꤢ꤬ꤡꤟꤢꤧꤜꤟꤛꤢ꤬ꤞꤢꤧ꤭, ꤒꤟꤢꤧ꤬ꤙꤌꤣ꤬ꤘꤢꤨ꤬, ꤗꤟꤢꤒꤥ꤬ꤚꤢꤪ ꤒꤟꤢꤧ꤬ꤖꤛꤢꤩꤙꤌꤣ꤬ ꤒꤟꤢꤧ꤬ꤘꤛꤢ꤬ꤥ꤬ꤋꤢ꤭ꤜꤟꤢꤩ ꤢ꤬ꤑꤢꤩ꤭ 
· ꤒꤟꤢꤧꤗꤛꤢꤋꤝꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ - ꤜꤟꤢꤩꤗꤛꤢꤋꤝꤢꤧ꤬ ꤟꤤ꤬ꤖꤢꤨꤖꤛꤢ꤭ꤖꤢꤨ ꤕꤚꤟꤢꤧ꤬ꤔꤟꤌꤣ꤭ꤊꤢꤨ꤭ ꤒꤟꤣꤔꤢ ꤒꤟꤢꤧ꤬ꤥ꤬ꤏꤝꤥ꤬ꤥ꤬ꤕꤚꤛꤢ꤭ ꤒꤟꤢꤧ꤬ꤓꤝꤥ꤭ꤓꤛꤢ꤬ ꤡꤟꤛꤢꤩ꤭ ꤢ꤬ꤑꤢꤩ꤭ 
· ꤊꤜꤛꤢꤩ꤭ꤊꤜꤥ꤭ ꤟꤤ꤬ꤖꤢꤨꤖꤛꤢ꤭ꤖꤢꤨ ꤗꤟꤢꤪꤑꤢꤩ꤭ꤥ꤬ꤊꤌꤣ - ꤜꤟꤢꤩꤘꤛꤢꤩꤡꤝꤟꤥ ꤟꤤ꤬ꤖꤢꤨꤖꤛꤢ꤭ꤖꤢꤨ ꤕꤚꤟꤢꤧ꤬ꤔꤟꤌꤣ꤭ꤊꤢꤨ꤭ ꤘꤣ ꤢꤨ꤭ꤢꤧꤔꤢ ꤥ꤬ꤘꤣ ꤒꤟꤢꤧ꤬ꤘꤛꤢ꤬ꤋꤢꤨ꤬ ꤒꤟꤢꤧ꤬ꤗꤟꤢꤩ꤬ ꤢ꤬ꤊꤢꤨ꤭ ꤢ꤬ꤑꤢꤩ꤭ 
· ꤒꤟꤢꤧ꤬ꤒꤢ꤬ꤘꤝꤥ꤭ꤢ꤬ꤑꤢꤩ꤭ ꤗꤟꤢꤪꤑꤢꤩ꤭ꤥ꤬ꤊꤌꤣ - ꤜꤟꤢꤩꤟꤢꤩꤏꤢꤦ꤬ ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤭ ꤘꤣ ꤟꤤ꤬ꤘꤢꤪꤊꤢꤨ꤭ ꤒꤟꤢꤧ꤬ꤗꤟꤢꤩ꤬ꤡꤟꤛꤢꤩ꤭, ꤕꤚꤟꤢꤧ꤬ꤗꤢꤪ꤬ꤕꤚꤟꤢꤧ꤬ꤋꤢꤨ꤭ ꤒꤟꤢꤧ꤬ꤗꤟꤢꤩ꤬ꤗꤢꤨ꤭ꤗꤟꤛꤢ, ꤗꤟꤢꤒꤥ꤬ꤚꤢꤪ ꤒꤟꤢꤧ꤬ꤗꤟꤢꤩ꤬ꤞꤢꤧꤤ꤬ꤏꤢꤩ꤭ ꤔꤟꤢꤧ꤬ꤔꤟꤢꤩꤔꤟꤤꤘꤢꤦ꤬ ꤢ꤬ꤑꤢꤩ꤭ ꤗꤟꤢꤒꤥ꤬ꤚꤢꤪ ꤟꤤ꤬ꤖꤢꤨꤖꤛꤢ꤭ꤖꤢꤨ ꤕꤚꤟꤢꤧ꤬ꤔꤟꤌꤣ꤭ꤊꤢꤨ꤭ ꤢ꤬ꤑꤢꤩ꤭ 
ꤗꤢ꤬ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤜꤟꤢꤪ꤭ꤊꤛꤢ꤭ ꤔꤟꤤ ꤢꤧ꤭? 
ꤕꤚꤟꤢꤧ꤬ꤗꤟꤢꤩ꤬ꤖꤢꤨ ꤢꤧꤒꤢ꤬ꤊꤤ꤬ ꤙꤤ Minnesota ꤊꤢꤨ꤭ ꤛꤢꤩ꤭ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤜꤟꤢꤪ꤭ꤊꤛꤢ꤭ ꤔꤟꤤ ꤕꤚꤢꤧ꤯ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤢ꤬ꤘꤢꤨ꤬ ꤙꤢꤒꤢꤩ꤭ ꤙꤢꤧ꤬ꤙꤢꤧ꤬, ꤗꤟꤢꤒꤥ꤬ꤚꤢꤪ ꤔꤟꤢꤧ꤬ ꤗꤟꤢꤩ꤬ꤒꤟꤢꤧ꤬ꤗꤟꤢꤩ꤬ ꤢ꤬ꤏꤛꤣꤋꤢꤧ꤭ ꤔꤢ ꤗꤟꤢꤪꤑꤢꤩ꤭ ꤥ꤬ ꤖꤢꤨꤒꤢꤩ꤭ ꤙꤢꤧ꤬ꤙꤢꤧ꤬ ꤢꤨ꤭ ꤜꤟꤢꤪ꤭ꤊꤛꤢ꤭ ꤕꤢꤩ ꤔꤟꤢꤧ꤬ ꤕꤚꤢꤧ꤯ ꤥ꤬ꤕꤢ꤬ꤜꤢ꤭ꤔꤟꤤꤘꤢꤦ꤬ ꤕꤚꤟꤢꤧ꤬ꤡꤟꤢꤨ꤭ꤢꤩ꤬ꤜꤤ꤬ꤙꤢ꤬ꤒꤢ꤬ꤟꤢꤩ꤬ ꤔꤢ ꤘꤛꤢꤩꤒꤟꤢ꤭ꤔꤟꤤꤘꤢꤦ꤬-ꤒꤟꤢꤧ꤬ꤗꤟꤢꤩ꤬ ꤒꤣ꤬ꤕꤚꤟꤢꤧ꤬ꤔꤟꤤꤘꤢꤦ꤬ꤒꤢ꤬ꤟꤢꤩ꤬ ꤗꤢ꤬ ꤜꤟꤢꤪ꤭ꤊꤛꤢ꤭ ꤔꤟꤤꤘꤢꤦ꤬ꤢ꤬ꤒꤟꤢꤧ꤬ ꤖꤢꤨꤔꤌꤣ꤬ ꤒꤥ꤬ ꤗꤢ꤬ꤔꤢꤚꤢꤪ ꤙꤢꤧ꤬ ꤔꤟꤌꤣ꤭ꤔꤝꤥꤖꤛꤢꤩ꤯ ꤔꤟꤢꤧ꤬ ꤊꤤ꤬ ꤕꤜꤢ ꤊꤌꤣ꤭ ꤕꤢ꤬ꤒꤤꤒꤢ꤬ꤘꤢꤦ꤬ ꤒꤟꤢꤧ꤬ꤗꤟꤢꤩ꤬ ꤢ꤬ꤑꤢꤩ꤭ ꤙꤤ Minnesota ꤊꤢꤨ꤭ ꤘꤣ ꤢ꤬ꤚꤟꤢꤩꤋꤢꤧ꤭ ꤒꤣ꤬ꤔꤢ꤬ ($3,900 ꤡꤢꤓꤛꤢ꤬ ꤙꤤ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤙꤤ ꤔꤢ꤬ 2026 ꤢ꤬ꤊꤢꤨ꤭) ꤛꤢꤩ꤭ ꤟꤢꤩꤗꤢ꤬ ꤔꤟꤢꤧ꤬ ꤓꤛꤢ꤬ꤜꤣꤙꤢ꤭ ꤒꤟꤢꤧ꤬ꤔꤟꤤꤜꤢꤧ꤭ꤒꤢ꤬ꤟꤢꤩ꤬ ꤢ꤬ꤑꤢꤩ꤭ ꤕꤚꤢꤧ꤯
ꤠꤢ꤭ ꤒꤟꤢꤧ꤬ꤘꤛꤢꤩꤒꤟꤢ꤭ꤒꤟꤢꤧ꤬ꤗꤟꤢꤩ꤬ ꤒꤟꤢꤧ꤬ꤒꤢ꤬ꤊꤟꤢꤧ꤬ꤔꤟꤤꤒꤢ꤬ꤟꤢꤩ꤬ ꤗꤢ꤬ ꤊꤚꤛꤢ ꤤ꤭ꤒꤢꤩ꤭? 
· ꤒꤟꤢꤧ꤬ꤗꤟꤢꤩ꤬ ꤒꤟꤢꤧ꤬ꤒꤢ꤬ꤊꤟꤢꤧ꤬ꤔꤟꤤꤒꤢ꤬ꤟꤢꤩ꤬: ꤖꤢꤨ ꤕꤝꤟꤥ꤭ꤖꤌꤣ ꤔꤌꤣ꤬, ꤔꤟꤢꤧ꤬ ꤙꤢꤧ꤬ ꤔꤟꤤꤙꤢꤧ꤬ꤊꤟꤢ꤬ꤋꤛꤢꤩ꤭ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ ꤗꤟꤢꤒꤥ꤬ꤚꤢꤪ ꤒꤟꤢꤧ꤬ꤘꤛꤢ꤬ꤋꤢꤨꤋꤢ꤭ꤜꤟꤢꤩ ꤘꤣ ꤢ꤬ꤊꤚꤟꤢꤦ꤬ꤑꤟꤢ꤬ ꤋꤛꤢꤩ꤭ꤞꤛꤢ ꤔꤢ ꤙꤤ ꤊꤟꤢ꤬ꤋꤛꤢꤩ꤭ꤞꤛꤢ ꤘꤣ ꤗꤟꤢꤪꤑꤢꤩ꤭ꤥ꤬ꤊꤌꤣ ꤢ꤬ꤋꤢꤧ꤭ꤔꤌꤣ꤬꤯ ꤒꤟꤢꤧ꤬ꤗꤟꤢꤩ꤬ ꤒꤟꤢꤧ꤬ꤒꤢ꤬ꤊꤟꤢꤧ꤬ꤔꤟꤤꤒꤢ꤬ꤟꤢꤩ꤬ ꤗꤢ꤬ ꤢ꤬ꤖꤛꤢꤩꤢꤩ꤬ ꤗꤟꤢꤪꤑꤢꤩ꤭ 90 ꤙꤤ ꤔꤟꤢꤧ꤬ ꤘꤢ꤬ꤊꤢꤧ꤬ ꤓꤌꤣ꤭ ꤗꤟꤢꤪꤑꤢꤩ꤭ ꤔꤌꤣ꤬꤯ 
· [bookmark: _Hlk209735481]ꤒꤟꤢꤧ꤬ꤥ꤬ꤏꤝꤥ꤬ꤥ꤬ꤕꤚꤛꤢ꤭ ꤢꤩ꤬ꤏꤛꤢꤨꤚꤢꤧ ꤒꤟꤢꤧ꤬ꤡꤛꤣꤕꤜꤢꤩ꤬ꤟꤛꤢ꤭:  ꤖꤢꤨ ꤕꤝꤟꤥ꤭ꤖꤌꤣ ꤔꤌꤣ꤬, ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ꤒꤢ꤬ꤟꤢꤩ꤬ ꤙꤢꤧ꤬ ꤡꤛꤣꤕꤜꤢꤩ꤬ꤟꤛꤢ꤭ ꤔꤢ ꤘꤛꤢꤩꤚꤢꤦ꤭ꤏꤛꤢꤩ꤭ꤘꤢꤪ꤭ ꤘꤣ ꤢꤧ꤬ꤞꤤ꤭ ꤒꤟꤢꤧ꤬ꤤ꤬ꤙꤢꤩ꤭ꤥ꤬ ꤒꤟꤢꤧ꤬ꤥ꤬ꤏꤝꤥ꤬ꤥ꤬ꤕꤚꤛꤢ꤭ꤒꤟꤢꤧ꤬ꤗꤛꤢꤋꤝꤢꤧ꤬ ꤢꤩ꤬ꤏꤛꤢꤨꤚꤢꤧ ꤔꤢ ꤢ꤬ꤕꤜꤢꤪꤗꤟꤢꤨ꤬ ꤘꤣ ꤢ꤬ꤚꤟꤌꤣ꤬ ꤢꤩ꤬ꤏꤛꤢꤨꤚꤢꤧ ꤕꤚꤤ꤭ꤗꤤ꤭ꤛꤢ꤭ ꤔꤌꤣ꤬ ꤙꤤ ꤔꤟꤢꤧ꤬ ꤥ꤬ ꤘꤣ ꤗꤟꤢꤪꤑꤢꤩ꤭ꤥ꤬ꤊꤌꤣ ꤢ꤬ꤋꤢꤧ꤭ꤔꤌꤣ꤬ ꤕꤢ꤭꤯ ꤔꤟꤢꤧ꤬ ꤒꤟꤢꤧ꤬ꤘꤛꤢ꤬ꤋꤢꤨ꤬ ꤥ꤬ꤔꤢ ꤒꤟꤢꤧ꤬ꤤ꤬ꤙꤢꤩ꤭ꤥ꤬ ꤒꤟꤢꤧ꤬ꤥ꤬ꤏꤝꤥ꤬ꤥ꤬ꤕꤚꤛꤢ꤭ ꤢꤩ꤬ꤏꤛꤢꤨꤚꤢꤧ ꤔꤢ ꤢ꤬ꤕꤜꤢꤪꤗꤟꤢꤨ꤬ ꤘꤣ ꤢ꤬ꤚꤟꤌꤣ꤬ ꤢꤩ꤬ꤏꤛꤢꤨꤚꤢꤧ ꤕꤚꤤ꤭ꤗꤤ꤭ꤛꤢ꤭ ꤘꤣ ꤔꤟꤢꤧ꤬ ꤕꤜꤢ ꤔꤌꤣ꤬ ꤕꤢ꤭꤯
· ꤒꤟꤢꤧ꤬ꤗꤟꤢꤩ꤬ꤜꤟꤛꤢꤩ꤭ꤊꤟꤢ꤬ꤋꤛꤢꤩ꤭ꤏꤢꤦ꤬ ꤗꤟꤢꤒꤥ꤬ꤚꤢꤪ ꤒꤟꤢꤧ꤬ꤔꤟꤌꤣ꤭ꤊꤜꤢ꤭ꤗꤢꤩ꤭ ꤥ꤬ ꤒꤥ꤬: ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ꤒꤢ꤬ꤟꤢꤩ꤬ ꤙꤢꤧ꤬ ꤔꤟꤌꤣ꤭ꤊꤜꤢ꤭ꤗꤢꤩ꤭ ꤔꤟꤤ ꤒꤥ꤬ ꤗꤟꤢꤒꤥ꤬ꤚꤢꤪ ꤗꤟꤢꤩ꤬ꤜꤟꤛꤢꤩ꤭ꤊꤟꤢ꤬ꤋꤛꤢꤩ꤭ꤏꤢꤦ꤬ ꤔꤟꤢꤧ꤬ ꤒꤥ꤬ ꤔꤟꤢꤧ꤬ ꤊꤤ꤬ ꤘꤛꤢ꤬ꤓꤛꤢ꤬ ꤢ꤬ꤑꤢꤩ꤭ ꤗꤟꤢꤒꤥ꤬ꤚꤢꤪ ꤔꤢꤪ꤭ꤢꤩ꤬ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤔꤌꤣ꤬꤯ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ꤒꤢ꤬ꤟꤢꤩ꤬ ꤖꤛꤢꤩꤢꤩ꤬ ꤔꤟꤤꤡꤟꤛꤢ ꤔꤟꤢꤧ꤬ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤒꤟꤢꤧ꤬ꤔꤟꤤꤜꤢꤧ꤭ꤊꤢꤧ꤬ꤒꤢ꤬ꤟꤢꤩ꤬ ꤒꤥ꤬꤯
ꤒꤟꤢꤧ꤬ꤏꤢꤨ꤬ꤘꤛꤢ꤭ ꤤꤡꤢꤦ꤭ꤔꤢ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤢ꤬ꤑꤢꤩ꤭, ꤋꤛꤢꤞꤢꤧꤘꤥ꤭ ꤕꤜꤝꤥ꤭ꤓꤢꤦ꤭ ꤔꤢ Minnesota ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤙꤤ 651-556-7777 ꤗꤟꤢꤒꤥ꤬ꤚꤢꤪ ꤡꤛꤣꤗꤛꤢ ꤘꤣ ꤕꤟꤢꤧ꤬ ꤝꤢꤧꤎꤢꤊꤢꤨ꤭ ꤔꤌꤣ꤬꤯ ꤔꤟꤢꤧ꤬ ꤊꤤ꤬ ꤒꤢ꤬ꤔꤟꤢꤩ꤬ ꤔꤢ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤔꤌꤣ꤬ ꤗꤟꤢꤩ꤬ꤕꤛꤢꤩꤒꤢ꤬ꤜꤝꤥꤊꤛꤢ꤭ ꤒꤟꤢꤧ꤬ꤘꤛꤢꤩꤒꤟꤢ꤭ꤒꤟꤢꤧ꤬ꤗꤟꤢꤩ꤬ ꤒꤟꤢꤧ꤬ꤒꤢ꤬ꤊꤟꤢꤧ꤬ꤔꤟꤤꤒꤢ꤬ꤟꤢꤩ꤬ ꤟꤢꤩꤗꤢ꤬, ꤕꤜꤝꤥ꤭ꤓꤢꤦ꤭ ꤔꤢ ꤕꤚꤟꤢꤧ꤬ꤗꤟꤢꤩ꤬ꤒꤟꤢꤧ꤬ꤖꤢꤨ ꤒꤟꤢꤧ꤬ꤘꤛꤢ꤬ꤥ꤬ꤒꤟꤢ꤭ ꤒꤟꤢꤧ꤬ꤤ꤬ꤙꤢꤩ꤭ꤥ꤬ (Labor Standards Division) ꤘꤣ Minnesota ꤕꤚꤟꤢꤧ꤬ꤗꤟꤢꤩ꤬ꤒꤟꤢꤧ꤬ꤖꤢꤨ ꤔꤢ ꤡꤢꤧꤛꤥ꤬ ꤗꤢꤙꤥ꤭ (Minnesota Department of Labor and Industry) ꤢ꤬ꤥ꤬ ꤔꤌꤣ꤬꤯
ꤢꤨ꤭ꤕꤢꤩ꤭ ꤕꤜꤢ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤕꤢꤩ꤭? 
ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤔꤌꤣ꤬ ꤕꤚꤤ꤭ꤗꤤ꤭ꤛꤢ꤭ ꤔꤟꤤꤜꤢꤧ꤭ꤊꤢꤧ꤬ ꤔꤢ ꤘꤣ ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨꤒꤢ꤬ꤟꤢꤩ꤬ ꤔꤢ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ꤒꤢ꤬ꤟꤢꤩ꤬ ꤕꤚꤤ꤭ꤗꤤ꤭ꤛꤢ꤭ ꤢ꤬ꤊꤢ꤬ꤜꤢꤨꤜꤣ ꤢ꤬ꤍꤟꤢꤨ꤬ ꤗꤢ꤬ 0.88% ꤘꤣ ꤒꤟꤢꤧ꤬ꤗꤟꤢꤩ꤬ꤋꤝꤥꤊꤢꤧ꤬ ꤢ꤬ꤊꤢꤨ꤭ ꤓꤛꤢ꤬ ꤒꤟꤌꤣ ꤘꤣ ꤘꤛꤢ꤬ꤥ꤬ ꤔꤢ ꤒꤟꤢꤧ꤬ꤙꤢꤪꤞꤝꤥ ꤒꤟꤢꤧ꤬ꤒꤢ꤬ꤘꤝꤥ꤭ꤢ꤬ꤑꤢꤩ꤭ ꤢ꤬ꤔꤢ꤬ꤘꤢꤨ꤬-ꤗꤟꤌꤣꤕꤚꤟꤢꤩ, ꤕꤚꤟꤢꤧ꤬ꤥ꤬ꤓꤝꤥ꤭ꤕꤚꤟꤢꤧ꤬ꤊꤛꤢ꤭ꤒꤢ꤬ꤟꤢꤩ꤬, ꤔꤢ ꤔꤟꤢꤩꤊꤜꤟꤢꤪꤟꤢꤧ꤭ꤡꤟꤢꤧꤒꤢ꤬ꤟꤢꤩ꤬ ꤢꤩ꤬ꤏꤛꤢꤨꤚꤢꤧ ꤒꤟꤢꤧ꤬ꤒꤢ꤬ꤚꤤ꤬ (ꤋꤥ꤭ꤑꤟꤢ $185,000)꤯ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤖꤛꤢꤩꤒꤟꤢ꤭ꤛꤥ꤬ꤊꤛꤢ꤭ ꤒꤟꤌꤣ ꤘꤣ 0.44% ꤘꤣ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤋꤝꤥꤊꤢꤧ꤬ ꤢ꤬ꤊꤢꤨ꤭ ꤘꤣ ꤜꤟꤢꤩꤘꤛꤢꤩꤚꤢꤦ꤭ꤏꤛꤢꤩ꤭ꤘꤢꤪ꤭ ꤘꤣ ꤔꤟꤢꤧ꤬ ꤒꤟꤢꤧ꤬ꤤ꤬ꤙꤢꤩ꤭ꤥ꤬ ꤕꤚꤤ꤭ꤗꤤ꤭ꤛꤢ꤭꤯ ꤕꤚꤤ꤭ꤗꤤ꤭ꤛꤢ꤭ ꤙꤢꤩ꤬ꤕꤜꤢꤪ ꤛꤢꤩ꤭ ꤜꤟꤢꤪ꤭ꤊꤛꤢ꤭ ꤒꤟꤢꤧ꤬ꤋꤢꤨ꤬ꤒꤟꤢꤧ꤬ꤒꤟꤛꤢꤩ ꤗꤟꤢꤪꤑꤢꤩ꤭ꤥ꤬ꤊꤌꤣ (0.61%) ꤔꤢ ꤟꤤ꤬ꤖꤢꤨꤖꤛꤢ꤭ꤖꤢꤨ ꤗꤟꤢꤪꤑꤢꤩ꤭ꤥ꤬ꤊꤌꤣ (0.27%)꤯
ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ꤒꤢ꤬ꤟꤢꤩ꤬ ꤗꤢ꤬ ꤒꤟꤢꤧ꤬ꤘꤛꤢ꤬ꤋꤢꤨ꤬ ꤥ꤬ ꤘꤣ ꤞꤢꤨ꤭ꤟꤛꤢ꤭ ꤕꤚꤤ꤭ꤗꤤ꤭ꤛꤢ꤭ ꤔꤢ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤘꤣ ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨꤒꤢ꤬ꤟꤢꤩ꤬ ꤢ꤬ꤋꤢ꤭ꤜꤟꤢꤩꤒꤢ꤬ꤟꤢꤩ꤬ ꤢ꤬ꤑꤢꤩ꤭꤯ 
ꤔꤟꤢꤧ꤬ ꤕꤚꤤ꤭ꤗꤤ꤭ꤛꤢ꤭ ꤒꤟꤢꤧ꤬ꤘꤛꤢꤩꤒꤟꤢ꤭ꤒꤢ꤬ꤟꤢꤩ꤬ ꤗꤢ꤬: 
	ꤒꤟꤢꤧ꤬ꤋꤢꤨ꤬ꤒꤟꤢꤧ꤬ꤒꤟꤛꤢꤩ ꤗꤟꤢꤪꤑꤢꤩ꤭ꤥ꤬ꤊꤌꤣ 
	ꤙꤢꤩ꤬ꤕꤜꤢꤪ ꤒꤟꤢꤧ꤬ꤋꤢꤨ꤬ꤒꤟꤢꤧ꤬ꤒꤟꤛꤢꤩ ꤗꤟꤢꤪꤑꤢꤩ꤭ꤥ꤬ꤊꤌꤣ ꤕꤚꤤ꤭ꤗꤤ꤭ꤛꤢ꤭: 0.61%  

	
	(ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤗꤝꤟꤤ꤬)
	ꤊꤟꤢꤦ ꤘꤛꤢꤩꤒꤟꤢ꤭
	___%
	ꤒꤟꤢꤧ꤬ꤋꤢꤨ꤬ꤒꤟꤢꤧ꤬ꤒꤟꤛꤢꤩ ꤗꤟꤢꤪꤑꤢꤩ꤭ꤥ꤬ꤊꤌꤣ ꤒꤟꤢꤧ꤬ꤘꤛꤢꤩꤒꤟꤢ꤭

	
	

	ꤔꤢ ꤢ꤬ꤥ꤬ꤊꤛꤢ꤭ ꤔꤌꤣ꤬
	___%
	ꤊꤟꤢꤦ ꤖꤛꤢꤩꤒꤟꤢ꤭ꤛꤥ꤬ꤊꤛꤢ꤭ ꤘꤣ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤋꤝꤥꤊꤢꤧ꤬ ꤢ꤬ꤊꤢꤨ꤭


 
	ꤟꤤ꤬ꤖꤢꤨꤖꤛꤢ꤭ꤖꤢꤨ ꤗꤟꤢꤪꤑꤢꤩ꤭ꤥ꤬ꤊꤌꤣ 
	ꤙꤢꤩ꤬ꤕꤜꤢꤪ ꤟꤤ꤬ꤖꤢꤨꤖꤛꤢ꤭ꤖꤢꤨ   ꤗꤟꤢꤪꤑꤢꤩ꤭ꤥ꤬ꤊꤌꤣ ꤕꤚꤤ꤭ꤗꤤ꤭ꤛꤢ꤭: 0.27%  

	
	(ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤗꤝꤟꤤ꤬)
	ꤊꤟꤢꤦ ꤘꤛꤢꤩꤒꤟꤢ꤭
	___%
	ꤟꤤ꤬ꤖꤢꤨꤖꤛꤢ꤭ꤖꤢꤨ ꤗꤟꤢꤪꤑꤢꤩ꤭ꤥ꤬ꤊꤌꤣ ꤒꤟꤢꤧ꤬ꤘꤛꤢꤩꤒꤟꤢ꤭

	
	

	ꤔꤢ ꤢ꤬ꤥ꤬ꤊꤛꤢ꤭ ꤔꤌꤣ꤬
	___%
	ꤊꤟꤢꤦ ꤖꤛꤢꤩꤒꤟꤢ꤭ꤛꤥ꤬ꤊꤛꤢ꤭ ꤘꤣ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤋꤝꤥꤊꤢꤧ꤬ ꤢ꤬ꤊꤢꤨ꤭


 
	[bookmark: _Hlk207888917]ꤙꤢꤩ꤬ꤕꤜꤢꤪ ꤖꤛꤢꤩꤒꤟꤢ꤭ꤛꤥ꤬ꤊꤛꤢ꤭ ꤔꤢ ꤘꤣ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤋꤝꤥꤊꤢꤧ꤬ꤒꤢ꤬ꤟꤢꤩ꤬ ꤢ꤬ꤊꤢꤨ꤭  
	___%



ꤠꤢ꤭ ꤖꤛꤢꤩ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤖꤢꤨꤒꤢꤩ꤭?
1. ꤘꤛꤢꤩꤞꤢꤧꤑꤢꤩ꤭ꤟꤛꤢ꤭ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤔꤌꤣ꤬꤯
2. ꤘꤛꤢ꤬ꤓꤛꤢ꤬ ꤔꤢ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤔꤌꤣ꤬꤯ ꤔꤟꤢꤧ꤬ ꤊꤟꤢꤦ ꤘꤛꤢ꤬ꤓꤛꤢ꤬ ꤔꤟꤤꤡꤟꤛꤢ ꤔꤢ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤙꤤ paidleave.mn.gov. ꤔꤟꤢꤧ꤬ ꤘꤛꤢ꤬ꤓꤛꤢ꤬ ꤔꤟꤤꤡꤟꤛꤢ ꤔꤢ ꤖꤠꤥ꤭ ꤕꤚꤢꤧ ꤊꤤ꤬ ꤜꤥ꤬ꤙꤢꤧ꤬ ꤟꤢꤩꤗꤢ꤬꤯  
ꤔꤟꤢꤧ꤬ ꤘꤛꤢ꤬ꤓꤛꤢ꤬ ꤓꤌꤣ꤭ ꤢ꤬ꤋꤢꤧ꤭, ꤔꤟꤢꤧ꤬ ꤊꤟꤢꤦ ꤔꤟꤤꤙꤢꤧ꤬ ꤒꤟꤢꤧ꤬ꤘꤛꤢ꤬ꤒꤟꤢ꤭ꤒꤟꤢꤧ꤬ꤒꤢ꤬ꤐꤛꤢꤩ꤬ ꤘꤣ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤢ꤬ꤥ꤬, ꤒꤟꤢꤧ꤬ ꤘꤣ ꤐꤥ꤭ ꤘꤛꤢ꤬ꤒꤟꤢ꤭ꤒꤟꤢꤧ꤬ꤒꤢ꤬ꤐꤛꤢꤩ꤬ ꤘꤣ ꤒꤟꤢꤧ꤬ꤒꤢ꤬ꤚꤤ꤬ ꤢ꤬ꤊꤢꤨ꤭ ꤙꤢꤧ꤬ꤊꤛꤢꤔꤢ ꤗꤢ꤬ ꤔꤟꤢꤧ꤬ ꤒꤟꤢꤧ꤬ꤘꤛꤢ꤬ꤓꤛꤢ꤬ꤜꤤ꤬ꤙꤢ꤬ ꤔꤌꤣ꤬ ꤡꤟꤢꤨ꤭ꤢꤩ꤬ ꤢꤧ꤭ ꤗꤟꤢꤒꤥ꤬ꤚꤢꤪ ꤓꤢꤩꤏꤢꤦ꤬ꤊꤛꤢ꤭ ꤢꤧ꤭ ꤔꤌꤣ꤬ ꤕꤢ꤭꤯ 
ꤔꤟꤢꤧ꤬ ꤊꤤ꤬ ꤡꤟꤢꤨ꤭ꤢꤩ꤬ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤒꤟꤢꤧ꤬ꤔꤟꤤꤜꤢꤧ꤭ꤊꤢꤧ꤬ ꤟꤢꤩꤗꤢ꤬, ꤢꤧ꤬ꤞꤤ꤭ ꤊꤟꤢꤦ ꤞꤢꤨ꤭ꤟꤛꤢ꤭ꤔꤟꤌꤣ꤭ ꤘꤣ ꤚꤢꤦ꤭ꤒꤣ ꤢ꤬ꤊꤢꤪ ꤊꤢꤨ꤭ ꤗꤟꤢꤒꤥ꤬ꤚꤢꤪ ꤒꤟꤢꤧ꤬ꤜꤟꤢꤩꤕꤜꤢ ꤘꤢꤩꤙꤤ ꤊꤢ ꤘꤣ ꤔꤟꤢꤧ꤬ ꤔꤝꤥꤖꤛꤢꤩꤥ꤬ ꤒꤟꤢꤧ꤬ꤘꤛꤢ꤬ꤓꤛꤢ꤬ꤜꤤ꤬ꤙꤢ꤬ ꤢ꤬ꤊꤢꤨ꤭ ꤔꤌꤣ꤬ ꤕꤢ꤭꤯
ꤤ꤬ꤞꤝꤥ ꤢꤧꤓꤛꤢ꤬ꤕꤟꤥ
ꤡꤛꤣꤗꤛꤢ paidleave.mn.gov ꤘꤣ ꤜꤟꤢꤩꤘꤛꤢ꤬ꤓꤛꤢ꤬ ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤭ ꤜꤣꤢꤧꤕꤟꤥ ꤙꤢꤧ꤬ꤊꤛꤢꤔꤢ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ, ꤥ꤬ꤕꤢ꤬ꤔꤢ ꤒꤟꤢꤧ꤬ꤜꤟꤢꤩꤘꤛꤢꤗꤢꤒꤢ꤬ꤟꤢꤩ꤬ ꤜꤟꤢꤩꤗꤟꤢꤩ꤬ꤡꤝꤟꤥ ꤔꤟꤢꤧ꤬ ꤘꤛꤢ꤬ꤒꤟꤢ꤭ ꤔꤟꤢꤧ꤬ ꤕꤚꤤ꤭ꤗꤤ꤭ꤛꤢ꤭ ꤒꤟꤢꤧ꤬ꤜꤟꤢꤪ꤭ꤢ꤬ꤍꤟꤢꤨ꤬ ꤔꤢ ꤒꤟꤢꤧ꤬ꤔꤟꤤꤜꤢꤧ꤭ꤊꤢꤧ꤬ꤒꤢ꤬ꤟꤢꤩ꤬ ꤘꤣ ꤔꤟꤢꤧ꤬ ꤔꤟꤤꤙꤢꤧ꤬ ꤡꤟꤛꤢ ꤘꤣ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤢ꤬ꤜꤟꤢꤧ꤭ 
ꤔꤌꤣ꤬ ꤕꤢ꤭꤯ 
ꤊꤜꤛꤢ ꤘꤣ ꤢ꤬ꤚꤟꤌꤣ꤬ ꤜꤟꤢꤩꤕꤜꤝꤥ꤭ꤓꤢꤦ꤭ꤟꤛꤢ꤭ ꤕꤟꤢꤧ꤬
ꤖꤠꤥ꤭: 651-556-7777 ꤗꤟꤢꤒꤥ꤬ꤚꤢꤪ 844-556-0444 (ꤓꤥ꤭ ꤊꤚꤢ꤭) 		ꤤ-ꤗꤢꤩ꤭: paidleave@state.mn.us
ꤞꤢꤨ꤭ꤟꤛꤢ꤭ꤜꤤ꤬:  Department of Employment and Economic Development, Paid Leave Division
180 E 5th Street, 12th Floor, Saint Paul, MN 
ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤭ ꤔꤌꤣ꤬ ꤢ꤬ꤥ꤬ꤔꤟꤢꤩ꤬ ꤘꤣ ꤒꤟꤢꤧ꤬ꤜꤟꤢꤩꤔꤝꤥꤖꤛꤢꤩ ꤘꤣ ꤢ꤬ꤚꤟꤌꤣ꤬ ꤖꤝꤢꤪꤗꤢꤧꤒꤢ꤬ꤟꤢꤩ꤬ ꤘꤣ ꤊꤢ꤬ꤛꤢ꤭ ꤥ꤬ꤔꤢ ꤔꤟꤢꤩꤊꤜꤟꤢꤪꤟꤢꤧ꤭ꤡꤟꤢꤧꤒꤢ꤬ꤟꤢꤩ꤬ ꤚꤢꤪ ꤔꤢꤪ꤭ꤢꤩ꤬ ꤒꤟꤢꤧ꤬ꤜꤟꤢꤩꤕꤜꤝꤥ꤭ꤓꤢꤦ꤭ ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤭ ꤚꤢ꤭ꤒꤟꤢ꤭ꤥ꤬ ꤘꤣ ꤢ꤬ꤋꤢꤨ꤬ ꤔꤌꤣ꤬꤯

ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤭:
	ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤗꤝꤟꤤ꤬: 
	 

	ꤞꤢꤨ꤭ꤟꤛꤢ꤭ꤜꤤ꤬ ꤥ꤬ꤋꤢ꤭ꤜꤟꤢꤩ: 
	 

	Employer Identification Number (FEIN): 
	 



ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨ ꤒꤟꤢꤧ꤬ꤖꤛꤢꤩꤢꤩ꤬ꤊꤜꤟꤢꤪ꤬ꤗꤢ꤬: 
	□
	ꤠꤢ꤭ ꤖꤛꤢꤩꤢꤩ꤬ ꤊꤜꤟꤢꤪ꤬ꤗꤢ꤬ ꤒꤟꤢꤧ꤬ꤔꤟꤤꤜꤤ꤬ꤙꤢ꤬ ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ꤟꤙꤢ꤭ ꤛꤢꤩ꤭ 

	ꤗꤝꤟꤤ꤬
	

	ꤒꤢ꤬ꤋꤢꤨ꤬ꤒꤢꤩ꤭ 
	 

	ꤗꤟꤢꤪꤑꤢꤩ꤭ 
	 








ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨ ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ ꤒꤟꤢꤧ꤬ꤙꤛꤢꤙꤢꤦ꤭
ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤕꤢ꤬ꤒꤤꤖꤢꤨ ꤕꤚꤤ꤭ꤗꤤ꤭ꤛꤢ꤭ ꤢ꤬ꤍꤟꤢꤨ꤬ (0.66%)

Minnesota ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ
Minnesota ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤘꤛꤢꤩꤡꤝꤟꤥ ꤒꤟꤢꤧ꤬ꤔꤟꤤꤜꤢꤧ꤭ꤊꤢꤧ꤬ꤒꤢ꤬ꤟꤢꤩ꤬ ꤔꤢ ꤒꤟꤢꤧ꤬ꤗꤟꤢꤩ꤬ ꤒꤟꤢꤧ꤬ꤒꤢ꤬ꤊꤟꤢꤧ꤬ꤔꤟꤤꤒꤢ꤬ꤟꤢꤩ꤬ ꤙꤤ ꤔꤟꤢꤧ꤬ ꤜꤥ꤬ꤙꤢꤧ꤬ ꤢ꤬ꤏꤛꤣꤋꤢꤧ꤭ ꤘꤣ ꤜꤟꤢꤩꤗꤛꤢꤋꤝꤢꤧ꤬ ꤔꤟꤢꤧ꤬ꤔꤟꤢꤩ ꤔꤟꤤꤘꤢꤦ꤬ ꤗꤟꤢꤒꤥ꤬ꤚꤢꤪ ꤔꤟꤢꤧ꤬ ꤟꤤ꤬ꤖꤢꤨꤖꤛꤢ꤭ꤖꤢꤨ ꤢ꤬ꤑꤢꤩ꤭꤯
ꤔꤟꤢꤧ꤬ ꤖꤛꤢꤩꤔꤟꤤꤡꤟꤛꤢ ꤗꤟꤢꤪꤑꤢꤩ꤭ꤥ꤬ꤊꤌꤣ ꤘꤣ ꤒꤟꤢꤧ꤬ꤓꤛꤢ꤬ꤜꤣꤙꤢ꤭ ꤒꤟꤢꤧ꤬ꤓꤝꤥ꤭ꤓꤛꤢ꤬ ꤘꤣ ꤢ꤬ꤜꤟꤢꤧ꤭ ꤔꤌꤣ꤬ ꤢ꤬ꤑꤢꤩ꤭ ꤕꤚꤢꤧ:
 ꤒꤟꤢꤧ꤬ꤋꤢꤨ꤬ꤒꤟꤢꤧ꤬ꤒꤟꤛꤢꤩ ꤗꤟꤢꤪꤑꤢꤩ꤭ꤥ꤬ꤊꤌꤣ: 
· ꤜꤟꤢꤩꤗꤛꤢꤋꤝꤢꤧ꤬ ꤔꤟꤢꤧ꤬ ꤔꤟꤤꤘꤢꤦ꤬ ꤒꤟꤢꤧ꤬ꤥ꤬ꤏꤝꤥ꤬ꤥ꤬ꤕꤚꤛꤢ꤭ ꤢ꤬ꤏꤥ꤭ꤚꤟꤛꤢ꤬ ꤡꤟꤛꤢꤩ꤭, ꤥ꤬ꤕꤢ꤬ꤔꤢ ꤒꤟꤢꤧ꤬ꤗꤛꤢꤋꤝꤢꤧ꤬ ꤤꤡꤢꤦ꤭ ꤔꤢ ꤗꤟꤌꤣꤘꤢꤪ꤭, ꤖꤢꤨꤥ꤬ꤜꤟꤛꤢ꤬ꤞꤢꤧ꤭, ꤔꤢ ꤒꤟꤢꤧ꤬ꤥ꤬ꤗꤟꤥ꤬ꤚꤛꤢꤊꤟꤢ꤬ꤋꤛꤢꤩ꤭ ꤢ꤬ꤑꤢꤩ꤭꤯ 
ꤟꤤ꤬ꤖꤢꤨꤖꤛꤢ꤭ꤖꤢꤨ ꤗꤟꤢꤪꤑꤢꤩ꤭ꤥ꤬ꤊꤌꤣ: 
· ꤞꤢꤧꤕꤜꤢꤪ꤬ꤤꤡꤢꤦ꤭ꤢ꤬ꤑꤢꤩ꤭ ꤗꤟꤢꤪꤑꤢꤩ꤭ꤥ꤬ꤊꤌꤣ - ꤜꤟꤢꤩꤗꤛꤢꤋꤝꤢꤧ꤬ ꤢ꤬ꤑꤢꤩ꤭ ꤔꤢ ꤒꤟꤢꤧ꤬ꤞꤢꤧꤕꤜꤢꤪ꤬ꤤꤡꤢꤦ꤭ ꤔꤢ ꤖꤢꤨꤕꤢ꤬ꤒꤤ ꤢꤧꤗꤟꤥ꤬ꤏꤢꤦ꤬ ꤔꤢ ꤒꤟꤢꤧ꤬ꤥ꤬ꤕꤢ꤬ꤡꤟꤢꤧꤜꤟꤛꤢ꤬ꤞꤢꤧ꤭, ꤒꤟꤢꤧ꤬ꤙꤌꤣ꤬ꤘꤢꤨ꤬, ꤗꤟꤢꤒꤥ꤬ꤚꤢꤪ ꤒꤟꤢꤧ꤬ꤖꤛꤢꤩꤙꤌꤣ꤬ ꤒꤟꤢꤧ꤬ꤘꤛꤢ꤬ꤥ꤬ꤋꤢ꤭ꤜꤟꤢꤩ ꤢ꤬ꤑꤢꤩ꤭ 
· ꤒꤟꤢꤧꤗꤛꤢꤋꤝꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ - ꤜꤟꤢꤩꤗꤛꤢꤋꤝꤢꤧ꤬ ꤟꤤ꤬ꤖꤢꤨꤖꤛꤢ꤭ꤖꤢꤨ ꤕꤚꤟꤢꤧ꤬ꤔꤟꤌꤣ꤭ꤊꤢꤨ꤭ ꤒꤟꤣꤔꤢ ꤒꤟꤢꤧ꤬ꤥ꤬ꤏꤝꤥ꤬ꤥ꤬ꤕꤚꤛꤢ꤭ ꤒꤟꤢꤧ꤬ꤓꤝꤥ꤭ꤓꤛꤢ꤬ ꤡꤟꤛꤢꤩ꤭ ꤢ꤬ꤑꤢꤩ꤭ 
· ꤊꤜꤛꤢꤩ꤭ꤊꤜꤥ꤭ ꤟꤤ꤬ꤖꤢꤨꤖꤛꤢ꤭ꤖꤢꤨ ꤗꤟꤢꤪꤑꤢꤩ꤭ꤥ꤬ꤊꤌꤣ - ꤜꤟꤢꤩꤘꤛꤢꤩꤡꤝꤟꤥ ꤟꤤ꤬ꤖꤢꤨꤖꤛꤢ꤭ꤖꤢꤨ ꤕꤚꤟꤢꤧ꤬ꤔꤟꤌꤣ꤭ꤊꤢꤨ꤭ ꤘꤣ ꤢꤨ꤭ꤢꤧꤔꤢ ꤥ꤬ꤘꤣ ꤒꤟꤢꤧ꤬ꤘꤛꤢ꤬ꤋꤢꤨ꤬ ꤒꤟꤢꤧ꤬ꤗꤟꤢꤩ꤬ ꤢ꤬ꤊꤢꤨ꤭ ꤢ꤬ꤑꤢꤩ꤭ 
· ꤒꤟꤢꤧ꤬ꤒꤢ꤬ꤘꤝꤥ꤭ꤢ꤬ꤑꤢꤩ꤭ ꤗꤟꤢꤪꤑꤢꤩ꤭ꤥ꤬ꤊꤌꤣ - ꤜꤟꤢꤩꤟꤢꤩꤏꤢꤦ꤬ ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤭ ꤘꤣ ꤟꤤ꤬ꤘꤢꤪꤊꤢꤨ꤭ ꤒꤟꤢꤧ꤬ꤗꤟꤢꤩ꤬ꤡꤟꤛꤢꤩ꤭, ꤕꤚꤟꤢꤧ꤬ꤗꤢꤪ꤬ꤕꤚꤟꤢꤧ꤬ꤋꤢꤨ꤭ ꤒꤟꤢꤧ꤬ꤗꤟꤢꤩ꤬ꤗꤢꤨ꤭ꤗꤟꤛꤢ, ꤗꤟꤢꤒꤥ꤬ꤚꤢꤪ ꤒꤟꤢꤧ꤬ꤗꤟꤢꤩ꤬ꤞꤢꤧꤤ꤬ꤏꤢꤩ꤭ ꤔꤟꤢꤧ꤬ꤔꤟꤢꤩꤔꤟꤤꤘꤢꤦ꤬ ꤢ꤬ꤑꤢꤩ꤭ ꤗꤟꤢꤒꤥ꤬ꤚꤢꤪ ꤟꤤ꤬ꤖꤢꤨꤖꤛꤢ꤭ꤖꤢꤨ ꤕꤚꤟꤢꤧ꤬ꤔꤟꤌꤣ꤭ꤊꤢꤨ꤭ ꤢ꤬ꤑꤢꤩ꤭ 
ꤗꤢ꤬ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤜꤟꤢꤪ꤭ꤊꤛꤢ꤭ ꤔꤟꤤ ꤢꤧ꤭? 
ꤕꤚꤟꤢꤧ꤬ꤗꤟꤢꤩ꤬ꤖꤢꤨ ꤢꤧꤒꤢ꤬ꤊꤤ꤬ ꤙꤤ Minnesota ꤊꤢꤨ꤭ ꤛꤢꤩ꤭ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤜꤟꤢꤪ꤭ꤊꤛꤢ꤭ ꤔꤟꤤ ꤕꤚꤢꤧ꤯ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤢ꤬ꤘꤢꤨ꤬ ꤙꤢꤒꤢꤩ꤭ ꤙꤢꤧ꤬ꤙꤢꤧ꤬, ꤗꤟꤢꤒꤥ꤬ꤚꤢꤪ ꤔꤟꤢꤧ꤬ ꤗꤟꤢꤩ꤬ꤒꤟꤢꤧ꤬ꤗꤟꤢꤩ꤬ ꤢ꤬ꤏꤛꤣꤋꤢꤧ꤭ ꤔꤢ ꤗꤟꤢꤪꤑꤢꤩ꤭ ꤥ꤬ ꤖꤢꤨꤒꤢꤩ꤭ ꤙꤢꤧ꤬ꤙꤢꤧ꤬ ꤢꤨ꤭ ꤜꤟꤢꤪ꤭ꤊꤛꤢ꤭ ꤕꤢꤩ ꤔꤟꤢꤧ꤬ ꤕꤚꤢꤧ꤯ ꤥ꤬ꤕꤢ꤬ꤜꤢ꤭ꤔꤟꤤꤘꤢꤦ꤬ ꤕꤚꤟꤢꤧ꤬ꤡꤟꤢꤨ꤭ꤢꤩ꤬ꤜꤤ꤬ꤙꤢ꤬ꤒꤢ꤬ꤟꤢꤩ꤬ ꤔꤢ ꤘꤛꤢꤩꤒꤟꤢ꤭ꤔꤟꤤꤘꤢꤦ꤬-ꤒꤟꤢꤧ꤬ꤗꤟꤢꤩ꤬ ꤒꤣ꤬ꤕꤚꤟꤢꤧ꤬ꤔꤟꤤꤘꤢꤦ꤬ꤒꤢ꤬ꤟꤢꤩ꤬ ꤗꤢ꤬ ꤜꤟꤢꤪ꤭ꤊꤛꤢ꤭ ꤔꤟꤤꤘꤢꤦ꤬ꤢ꤬ꤒꤟꤢꤧ꤬ ꤖꤢꤨꤔꤌꤣ꤬ ꤒꤥ꤬ ꤗꤢ꤬ꤔꤢꤚꤢꤪ ꤙꤢꤧ꤬ ꤔꤟꤌꤣ꤭ꤔꤝꤥꤖꤛꤢꤩ꤯ ꤔꤟꤢꤧ꤬ ꤊꤤ꤬ ꤕꤜꤢ ꤊꤌꤣ꤭ ꤕꤢ꤬ꤒꤤꤒꤢ꤬ꤘꤢꤦ꤬ ꤒꤟꤢꤧ꤬ꤗꤟꤢꤩ꤬ ꤢ꤬ꤑꤢꤩ꤭ ꤙꤤ Minnesota ꤊꤢꤨ꤭ ꤘꤣ ꤢ꤬ꤚꤟꤢꤩꤋꤢꤧ꤭ ꤒꤣ꤬ꤔꤢ꤬ ($3,900 ꤡꤢꤓꤛꤢ꤬ ꤙꤤ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤙꤤ ꤔꤢ꤬ 2026 ꤢ꤬ꤊꤢꤨ꤭) ꤛꤢꤩ꤭ ꤟꤢꤩꤗꤢ꤬ ꤔꤟꤢꤧ꤬ ꤓꤛꤢ꤬ꤜꤣꤙꤢ꤭ ꤒꤟꤢꤧ꤬ꤔꤟꤤꤜꤢꤧ꤭ꤒꤢ꤬ꤟꤢꤩ꤬ ꤢ꤬ꤑꤢꤩ꤭ ꤕꤚꤢꤧ꤯
ꤠꤢ꤭ ꤒꤟꤢꤧ꤬ꤘꤛꤢꤩꤒꤟꤢ꤭ꤒꤟꤢꤧ꤬ꤗꤟꤢꤩ꤬ ꤒꤟꤢꤧ꤬ꤒꤢ꤬ꤊꤟꤢꤧ꤬ꤔꤟꤤꤒꤢ꤬ꤟꤢꤩ꤬ ꤗꤢ꤬ ꤊꤚꤛꤢ ꤤ꤭ꤒꤢꤩ꤭? 
· ꤒꤟꤢꤧ꤬ꤗꤟꤢꤩ꤬ ꤒꤟꤢꤧ꤬ꤒꤢ꤬ꤊꤟꤢꤧ꤬ꤔꤟꤤꤒꤢ꤬ꤟꤢꤩ꤬: ꤖꤢꤨ ꤕꤝꤟꤥ꤭ꤖꤌꤣ ꤔꤌꤣ꤬, ꤔꤟꤢꤧ꤬ ꤙꤢꤧ꤬ ꤔꤟꤤꤙꤢꤧ꤬ꤊꤟꤢ꤬ꤋꤛꤢꤩ꤭ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ ꤗꤟꤢꤒꤥ꤬ꤚꤢꤪ ꤒꤟꤢꤧ꤬ꤘꤛꤢ꤬ꤋꤢꤨꤋꤢ꤭ꤜꤟꤢꤩ ꤘꤣ ꤢ꤬ꤊꤚꤟꤢꤦ꤬ꤑꤟꤢ꤬ ꤋꤛꤢꤩ꤭ꤞꤛꤢ ꤔꤢ ꤙꤤ ꤊꤟꤢ꤬ꤋꤛꤢꤩ꤭ꤞꤛꤢ ꤘꤣ ꤗꤟꤢꤪꤑꤢꤩ꤭ꤥ꤬ꤊꤌꤣ ꤢ꤬ꤋꤢꤧ꤭ꤔꤌꤣ꤬꤯ ꤒꤟꤢꤧ꤬ꤗꤟꤢꤩ꤬ ꤒꤟꤢꤧ꤬ꤒꤢ꤬ꤊꤟꤢꤧ꤬ꤔꤟꤤꤒꤢ꤬ꤟꤢꤩ꤬ ꤗꤢ꤬ ꤢ꤬ꤖꤛꤢꤩꤢꤩ꤬ ꤗꤟꤢꤪꤑꤢꤩ꤭ 90 ꤙꤤ ꤔꤟꤢꤧ꤬ ꤘꤢ꤬ꤊꤢꤧ꤬ ꤓꤌꤣ꤭ ꤗꤟꤢꤪꤑꤢꤩ꤭ ꤔꤌꤣ꤬꤯ 
· ꤒꤟꤢꤧ꤬ꤥ꤬ꤏꤝꤥ꤬ꤥ꤬ꤕꤚꤛꤢ꤭ ꤢꤩ꤬ꤏꤛꤢꤨꤚꤢꤧ ꤒꤟꤢꤧ꤬ꤡꤛꤣꤕꤜꤢꤩ꤬ꤟꤛꤢ꤭: ꤖꤢꤨ ꤕꤝꤟꤥ꤭ꤖꤌꤣ ꤔꤌꤣ꤬, ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ꤒꤢ꤬ꤟꤢꤩ꤬ ꤙꤢꤧ꤬ ꤡꤛꤣꤕꤜꤢꤩ꤬ꤟꤛꤢ꤭ ꤔꤢ ꤘꤛꤢꤩꤚꤢꤦ꤭ꤏꤛꤢꤩ꤭ꤘꤢꤪ꤭ ꤘꤣ ꤢꤧ꤬ꤞꤤ꤭ ꤒꤟꤢꤧ꤬ꤤ꤬ꤙꤢꤩ꤭ꤥ꤬ ꤒꤟꤢꤧ꤬ꤥ꤬ꤏꤝꤥ꤬ꤥ꤬ꤕꤚꤛꤢ꤭ꤒꤟꤢꤧ꤬ꤗꤛꤢꤋꤝꤢꤧ꤬ ꤢꤩ꤬ꤏꤛꤢꤨꤚꤢꤧ ꤔꤢ ꤢ꤬ꤕꤜꤢꤪꤗꤟꤢꤨ꤬ ꤘꤣ ꤢ꤬ꤚꤟꤌꤣ꤬  ꤢꤩ꤬ꤏꤛꤢꤨꤚꤢꤧ ꤕꤚꤤ꤭ꤗꤤ꤭ꤛꤢ꤭ ꤔꤌꤣ꤬ ꤙꤤ ꤔꤟꤢꤧ꤬ ꤥ꤬ ꤘꤣ ꤗꤟꤢꤪꤑꤢꤩ꤭ꤥ꤬ꤊꤌꤣ ꤢ꤬ꤋꤢꤧ꤭ꤔꤌꤣ꤬ ꤕꤢ꤭꤯ ꤔꤟꤢꤧ꤬ ꤒꤟꤢꤧ꤬ꤘꤛꤢ꤬ꤋꤢꤨ꤬ ꤥ꤬ꤔꤢ ꤒꤟꤢꤧ꤬ꤤ꤬ꤙꤢꤩ꤭ꤥ꤬ ꤒꤟꤢꤧ꤬ꤥ꤬ꤏꤝꤥ꤬ꤥ꤬ꤕꤚꤛꤢ꤭ ꤢꤩ꤬ꤏꤛꤢꤨꤚꤢꤧ ꤔꤢ ꤢ꤬ꤕꤜꤢꤪꤗꤟꤢꤨ꤬ ꤘꤣ ꤢ꤬ꤚꤟꤌꤣ꤬ ꤢꤩ꤬ꤏꤛꤢꤨꤚꤢꤧ ꤕꤚꤤ꤭ꤗꤤ꤭ꤛꤢ꤭ ꤘꤣ ꤔꤟꤢꤧ꤬ ꤕꤜꤢ ꤔꤌꤣ꤬ ꤕꤢ꤭꤯
· ꤒꤟꤢꤧ꤬ꤗꤟꤢꤩ꤬ꤜꤟꤛꤢꤩ꤭ꤊꤟꤢ꤬ꤋꤛꤢꤩ꤭ꤏꤢꤦ꤬ ꤗꤟꤢꤒꤥ꤬ꤚꤢꤪ ꤒꤟꤢꤧ꤬ꤔꤟꤌꤣ꤭ꤊꤜꤢ꤭ꤗꤢꤩ꤭ ꤥ꤬ ꤒꤥ꤬: ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ꤒꤢ꤬ꤟꤢꤩ꤬ ꤙꤢꤧ꤬ ꤔꤟꤌꤣ꤭ꤊꤜꤢ꤭ꤗꤢꤩ꤭ ꤔꤟꤤ ꤒꤥ꤬ ꤗꤟꤢꤒꤥ꤬ꤚꤢꤪ ꤗꤟꤢꤩ꤬ꤜꤟꤛꤢꤩ꤭ꤊꤟꤢ꤬ꤋꤛꤢꤩ꤭ꤏꤢꤦ꤬ ꤔꤟꤢꤧ꤬ ꤒꤥ꤬ ꤔꤟꤢꤧ꤬ ꤊꤤ꤬ ꤘꤛꤢ꤬ꤓꤛꤢ꤬ ꤢ꤬ꤑꤢꤩ꤭ ꤗꤟꤢꤒꤥ꤬ꤚꤢꤪ ꤔꤢꤪ꤭ꤢꤩ꤬ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤔꤌꤣ꤬꤯ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ꤒꤢ꤬ꤟꤢꤩ꤬ ꤖꤛꤢꤩꤢꤩ꤬ ꤔꤟꤤꤡꤟꤛꤢ ꤔꤟꤢꤧ꤬ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤒꤟꤢꤧ꤬ꤔꤟꤤꤜꤢꤧ꤭ꤊꤢꤧ꤬ꤒꤢ꤬ꤟꤢꤩ꤬ ꤒꤥ꤬꤯
ꤒꤟꤢꤧ꤬ꤏꤢꤨ꤬ꤘꤛꤢ꤭ ꤤꤡꤢꤦ꤭ꤔꤢ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤢ꤬ꤑꤢꤩ꤭, ꤋꤛꤢꤞꤢꤧꤘꤥ꤭ ꤕꤜꤝꤥ꤭ꤓꤢꤦ꤭ ꤔꤢ Minnesota ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤙꤤ 651-556-7777 ꤗꤟꤢꤒꤥ꤬ꤚꤢꤪ ꤡꤛꤣꤗꤛꤢ ꤘꤣ ꤕꤟꤢꤧ꤬ ꤝꤢꤧꤎꤢꤊꤢꤨ꤭ ꤔꤌꤣ꤬꤯ ꤔꤟꤢꤧ꤬ ꤊꤤ꤬ ꤒꤢ꤬ꤔꤟꤢꤩ꤬ ꤔꤢ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤔꤌꤣ꤬ ꤗꤟꤢꤩ꤬ꤕꤛꤢꤩꤒꤢ꤬ꤜꤝꤥꤊꤛꤢ꤭ ꤒꤟꤢꤧ꤬ꤘꤛꤢꤩꤒꤟꤢ꤭ꤒꤟꤢꤧ꤬ꤗꤟꤢꤩ꤬ ꤒꤟꤢꤧ꤬ꤒꤢ꤬ꤊꤟꤢꤧ꤬ꤔꤟꤤꤒꤢ꤬ꤟꤢꤩ꤬ ꤟꤢꤩꤗꤢ꤬, ꤕꤜꤝꤥ꤭ꤓꤢꤦ꤭ ꤔꤢ ꤕꤚꤟꤢꤧ꤬ꤗꤟꤢꤩ꤬ꤒꤟꤢꤧ꤬ꤖꤢꤨ ꤒꤟꤢꤧ꤬ꤘꤛꤢ꤬ꤥ꤬ꤒꤟꤢ꤭ ꤒꤟꤢꤧ꤬ꤤ꤬ꤙꤢꤩ꤭ꤥ꤬ (Labor Standards Division) ꤘꤣ Minnesota ꤕꤚꤟꤢꤧ꤬ꤗꤟꤢꤩ꤬ꤒꤟꤢꤧ꤬ꤖꤢꤨ ꤔꤢ ꤡꤢꤧꤛꤥ꤬ ꤗꤢꤙꤥ꤭ (Minnesota Department of Labor and Industry) ꤢ꤬ꤥ꤬ ꤔꤌꤣ꤬꤯
ꤢꤨ꤭ꤕꤢꤩ꤭ ꤕꤜꤢ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤕꤢꤩ꤭? 
ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤔꤌꤣ꤬ ꤕꤚꤤ꤭ꤗꤤ꤭ꤛꤢ꤭ ꤔꤟꤤꤜꤢꤧ꤭ꤊꤢꤧ꤬ ꤔꤢ ꤘꤣ ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨꤒꤢ꤬ꤟꤢꤩ꤬ ꤔꤢ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ꤒꤢ꤬ꤟꤢꤩ꤬ ꤕꤚꤤ꤭ꤗꤤ꤭ꤛꤢ꤭ ꤢ꤬ꤊꤢ꤬ꤜꤢꤨꤋꤢꤧ꤭ ꤢ꤬ꤍꤟꤢꤨ꤬ ꤗꤢ꤬ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ꤒꤢ꤬ꤟꤢꤩ꤬ ꤕꤢ꤬ꤒꤤꤖꤢꤨ ꤢ꤬ꤑꤢꤩ꤭ ꤗꤢ꤬
0.66% ꤘꤣ ꤒꤟꤢꤧ꤬ꤗꤟꤢꤩ꤬ꤋꤝꤥꤊꤢꤧ꤬ ꤢ꤬ꤊꤢꤨ꤭ ꤘꤛꤢ꤬ꤓꤛꤢ꤬ ꤒꤟꤌꤣ ꤔꤢ ꤒꤟꤢꤧ꤬ꤙꤢꤪꤞꤝꤥ ꤒꤟꤢꤧ꤬ꤒꤢ꤬ꤘꤝꤥ꤭ ꤢ꤬ꤑꤢꤩ꤭ ꤔꤢ꤬ꤘꤢꤨ꤬-ꤗꤟꤌꤣꤕꤚꤟꤢꤧ꤯ ꤥ꤬ꤓꤝꤥ꤭ꤕꤚꤟꤢꤧ꤬ꤊꤛꤢ꤭ꤒꤢ꤬ꤟꤢꤩ꤬, ꤔꤢ ꤔꤟꤢꤩꤊꤜꤟꤢꤪꤟꤢꤧ꤭ꤡꤟꤢꤧ ꤢꤩ꤬ꤏꤛꤢꤨꤚꤢꤧ ꤒꤟꤢꤧ꤬ꤒꤢ꤬ꤚꤤ꤬ (ꤋꤥ꤭ꤑꤟꤢ $185,000) ꤔꤌꤣ꤬꤯ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤖꤛꤢꤩꤒꤟꤢ꤭ꤛꤥ꤬ꤊꤛꤢ꤭ ꤒꤟꤌꤣ ꤘꤣ 0.44% ꤘꤣ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤋꤝꤥꤊꤢꤧ꤬ ꤢ꤬ꤊꤢꤨ꤭ ꤘꤣ ꤜꤟꤢꤩꤘꤛꤢꤩꤚꤢꤦ꤭ꤏꤛꤢꤩ꤭ꤘꤢꤪ꤭ ꤘꤣ ꤔꤟꤢꤧ꤬ ꤒꤟꤢꤧ꤬ꤤ꤬ꤙꤢꤩ꤭ꤥ꤬ ꤕꤚꤤ꤭ꤗꤤ꤭ꤛꤢ꤭꤯꤯  ꤛꤢꤩ꤭ꤗꤢ꤬ ꤢ꤬ꤍꤟꤢꤨ꤬ ꤞꤛꤢꤜꤢꤨ꤭ ꤔꤢ ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨ ꤒꤟꤢꤧ꤬ꤗꤟꤢꤩ꤬ ꤘꤣ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ꤒꤢ꤬ꤟꤢꤩ꤬ ꤢ꤬ꤘꤢꤨ꤬ ꤢ꤬ꤑꤢꤩ꤭ ꤕꤚꤢꤧ꤯ ꤙꤢꤩ꤬ꤕꤜꤢꤪ ꤕꤚꤤ꤭ꤗꤤ꤭ꤛꤢ꤭ ꤛꤢꤩ꤭ ꤜꤟꤢꤪ꤭ꤊꤛꤢ꤭ ꤔꤟꤤ ꤒꤟꤢꤧ꤬ꤋꤢꤨ꤬ꤒꤟꤢꤧ꤬ꤒꤟꤛꤢꤩ ꤗꤟꤢꤪꤑꤢꤩ꤭ꤥ꤬ꤊꤌꤣ (0.46%) ꤔꤢ ꤟꤤ꤬ꤖꤢꤨꤖꤛꤢ꤭ꤖꤢꤨ ꤗꤟꤢꤪꤑꤢꤩ꤭ꤥ꤬ꤊꤌꤣ (0.2%) ꤔꤛꤢꤩ꤭ꤡꤣ꤬ ꤜꤟꤢꤪ꤭꤯
ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ꤒꤢ꤬ꤟꤢꤩ꤬ ꤗꤢ꤬ ꤒꤟꤢꤧ꤬ꤘꤛꤢ꤬ꤋꤢꤨ꤬ ꤥ꤬ ꤘꤣ ꤞꤢꤨ꤭ꤟꤛꤢ꤭ ꤕꤚꤤ꤭ꤗꤤ꤭ꤛꤢ꤭ ꤔꤢ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤘꤣ ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨꤒꤢ꤬ꤟꤢꤩ꤬ ꤢ꤬ꤋꤢ꤭ꤜꤟꤢꤩꤒꤢ꤬ꤟꤢꤩ꤬ ꤢ꤬ꤑꤢꤩ꤭꤯ 
ꤔꤟꤢꤧ꤬ ꤕꤚꤤ꤭ꤗꤤ꤭ꤛꤢ꤭ ꤒꤟꤢꤧ꤬ꤘꤛꤢꤩꤒꤟꤢ꤭ꤒꤢ꤬ꤟꤢꤩ꤬ ꤗꤢ꤬: 

	ꤙꤢꤩ꤬ꤕꤜꤢꤪ ꤒꤟꤢꤧ꤬ꤋꤢꤨ꤬ꤒꤟꤢꤧ꤬ꤒꤟꤛꤢꤩ ꤗꤟꤢꤪꤑꤢꤩ꤭ꤥ꤬ꤊꤌꤣ ꤕꤚꤤ꤭ꤗꤤ꤭ꤛꤢ꤭: 0.46%  

	
	(ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤗꤝꤟꤤ꤬)
	ꤊꤟꤢꤦ ꤘꤛꤢꤩꤒꤟꤢ꤭
	___%
	ꤒꤟꤢꤧ꤬ꤋꤢꤨ꤬ꤒꤟꤢꤧ꤬ꤒꤟꤛꤢꤩ ꤗꤟꤢꤪꤑꤢꤩ꤭ꤥ꤬ꤊꤌꤣ ꤒꤟꤢꤧ꤬ꤘꤛꤢꤩꤒꤟꤢ꤭

	
	

	ꤔꤢ ꤢ꤬ꤥ꤬ꤊꤛꤢ꤭ ꤔꤌꤣ꤬
	___%
	ꤊꤟꤢꤦ ꤖꤛꤢꤩꤒꤟꤢ꤭ꤛꤥ꤬ꤊꤛꤢ꤭ ꤘꤣ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤋꤝꤥꤊꤢꤧ꤬ ꤢ꤬ꤊꤢꤨ꤭


 
	ꤟꤤ꤬ꤖꤢꤨꤖꤛꤢ꤭ꤖꤢꤨ ꤗꤟꤢꤪꤑꤢꤩ꤭ꤥ꤬ꤊꤌꤣ 
	ꤙꤢꤩ꤬ꤕꤜꤢꤪ ꤟꤤ꤬ꤖꤢꤨꤖꤛꤢ꤭ꤖꤢꤨ ꤗꤟꤢꤪꤑꤢꤩ꤭ꤥ꤬ꤊꤌꤣ ꤕꤚꤤ꤭ꤗꤤ꤭ꤛꤢ꤭: 0.2%  

	
	(ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤗꤝꤟꤤ꤬)
	ꤊꤟꤢꤦ ꤘꤛꤢꤩꤒꤟꤢ꤭
	___%
	ꤟꤤ꤬ꤖꤢꤨꤖꤛꤢ꤭ꤖꤢꤨ ꤗꤟꤢꤪꤑꤢꤩ꤭ꤥ꤬ꤊꤌꤣ ꤒꤟꤢꤧ꤬ꤘꤛꤢꤩꤒꤟꤢ꤭

	
	

	ꤔꤢ ꤢ꤬ꤥ꤬ꤊꤛꤢ꤭ ꤔꤌꤣ꤬
	___%
	ꤊꤟꤢꤦ ꤖꤛꤢꤩꤒꤟꤢ꤭ꤛꤥ꤬ꤊꤛꤢ꤭ ꤘꤣ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤋꤝꤥꤊꤢꤧ꤬ ꤢ꤬ꤊꤢꤨ꤭


 
	ꤙꤢꤩ꤬ꤕꤜꤢꤪ ꤖꤛꤢꤩꤒꤟꤢ꤭ꤛꤥ꤬ꤊꤛꤢ꤭ ꤔꤢ ꤘꤣ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤋꤝꤥꤊꤢꤧ꤬ꤒꤢ꤬ꤟꤢꤩ꤬ ꤢ꤬ꤊꤢꤨ꤭  
	___%



ꤠꤢ꤭ ꤖꤛꤢꤩ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤖꤢꤨꤒꤢꤩ꤭?
1. ꤘꤛꤢꤩꤞꤢꤧꤑꤢꤩ꤭ꤟꤛꤢ꤭ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤔꤌꤣ꤬꤯
2. ꤘꤛꤢ꤬ꤓꤛꤢ꤬ ꤔꤢ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤔꤌꤣ꤬꤯ ꤔꤟꤢꤧ꤬ ꤊꤟꤢꤦ ꤘꤛꤢ꤬ꤓꤛꤢ꤬ ꤔꤟꤤꤡꤟꤛꤢ ꤔꤢ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤙꤤ paidleave.mn.gov. ꤔꤟꤢꤧ꤬ ꤘꤛꤢ꤬ꤓꤛꤢ꤬ ꤔꤟꤤꤡꤟꤛꤢ ꤔꤢ ꤖꤠꤥ꤭ ꤕꤚꤢꤧ ꤊꤤ꤬ ꤜꤥ꤬ꤙꤢꤧ꤬ ꤟꤢꤩꤗꤢ꤬꤯ 
ꤔꤟꤢꤧ꤬ ꤘꤛꤢ꤬ꤓꤛꤢ꤬ ꤓꤌꤣ꤭ ꤢ꤬ꤋꤢꤧ꤭, ꤔꤟꤢꤧ꤬ ꤊꤟꤢꤦ ꤔꤟꤤꤙꤢꤧ꤬ ꤒꤟꤢꤧ꤬ꤘꤛꤢ꤬ꤒꤟꤢ꤭ꤒꤟꤢꤧ꤬ꤒꤢ꤬ꤐꤛꤢꤩ꤬ ꤘꤣ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤢ꤬ꤥ꤬, ꤒꤟꤢꤧ꤬ ꤘꤣ ꤐꤥ꤭ ꤘꤛꤢ꤬ꤒꤟꤢ꤭ꤒꤟꤢꤧ꤬ꤒꤢ꤬ꤐꤛꤢꤩ꤬ ꤘꤣ ꤒꤟꤢꤧ꤬ꤒꤢ꤬ꤚꤤ꤬ ꤢ꤬ꤊꤢꤨ꤭ ꤙꤢꤧ꤬ꤊꤛꤢꤔꤢ ꤗꤢ꤬ ꤔꤟꤢꤧ꤬ ꤒꤟꤢꤧ꤬ꤘꤛꤢ꤬ꤓꤛꤢ꤬ꤜꤤ꤬ꤙꤢ꤬ ꤔꤌꤣ꤬ ꤡꤟꤢꤨ꤭ꤢꤩ꤬ ꤢꤧ꤭ ꤗꤟꤢꤒꤥ꤬ꤚꤢꤪ ꤓꤢꤩꤏꤢꤦ꤬ꤊꤛꤢ꤭ ꤢꤧ꤭ ꤔꤌꤣ꤬ ꤕꤢ꤭꤯ 
ꤔꤟꤢꤧ꤬ ꤊꤤ꤬ ꤡꤟꤢꤨ꤭ꤢꤩ꤬ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤒꤟꤢꤧ꤬ꤔꤟꤤꤜꤢꤧ꤭ꤊꤢꤧ꤬ ꤟꤢꤩꤗꤢ꤬, ꤢꤧ꤬ꤞꤤ꤭ ꤊꤟꤢꤦ ꤞꤢꤨ꤭ꤟꤛꤢ꤭ꤔꤟꤌꤣ꤭ ꤘꤣ ꤚꤢꤦ꤭ꤒꤣ ꤢ꤬ꤊꤢꤪ ꤊꤢꤨ꤭ ꤗꤟꤢꤒꤥ꤬ꤚꤢꤪ ꤒꤟꤢꤧ꤬ꤜꤟꤢꤩꤕꤜꤢ ꤘꤢꤩꤙꤤ ꤊꤢ ꤘꤣ ꤔꤟꤢꤧ꤬ ꤔꤝꤥꤖꤛꤢꤩꤥ꤬ ꤒꤟꤢꤧ꤬ꤘꤛꤢ꤬ꤓꤛꤢ꤬ꤜꤤ꤬ꤙꤢ꤬ ꤢ꤬ꤊꤢꤨ꤭ ꤔꤌꤣ꤬ ꤕꤢ꤭꤯
ꤤ꤬ꤞꤝꤥ ꤢꤧꤓꤛꤢ꤬ꤕꤟꤥ
ꤡꤛꤣꤗꤛꤢ paidleave.mn.gov ꤘꤣ ꤜꤟꤢꤩꤘꤛꤢ꤬ꤓꤛꤢ꤬ ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤭ ꤜꤣꤢꤧꤕꤟꤥ ꤙꤢꤧ꤬ꤊꤛꤢꤔꤢ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ, ꤥ꤬ꤕꤢ꤬ꤔꤢ ꤒꤟꤢꤧ꤬ꤜꤟꤢꤩꤘꤛꤢꤗꤢꤒꤢ꤬ꤟꤢꤩ꤬ ꤜꤟꤢꤩꤗꤟꤢꤩ꤬ꤡꤝꤟꤥ ꤔꤟꤢꤧ꤬ ꤘꤛꤢ꤬ꤒꤟꤢ꤭ ꤔꤟꤢꤧ꤬ ꤕꤚꤤ꤭ꤗꤤ꤭ꤛꤢ꤭ ꤒꤟꤢꤧ꤬ꤜꤟꤢꤪ꤭ꤢ꤬ꤍꤟꤢꤨ꤬ ꤔꤢ ꤒꤟꤢꤧ꤬ꤔꤟꤤꤜꤢꤧ꤭ꤊꤢꤧ꤬ꤒꤢ꤬ꤟꤢꤩ꤬ ꤘꤣ ꤔꤟꤢꤧ꤬ ꤔꤟꤤꤙꤢꤧ꤬ ꤡꤟꤛꤢ ꤘꤣ ꤔꤟꤤꤜꤢꤧ꤭ꤊꤢꤧ꤬ ꤗꤟꤢꤪꤑꤢꤩ꤭ꤥ꤬ꤊꤌꤣ ꤢ꤬
ꤜꤟꤢꤧ꤭ ꤔꤌꤣ꤬ ꤕꤢ꤭꤯ 
ꤊꤜꤛꤢ ꤘꤣ ꤢ꤬ꤚꤟꤌꤣ꤬ ꤜꤟꤢꤩꤕꤜꤝꤥ꤭ꤓꤢꤦ꤭ꤟꤛꤢ꤭ ꤕꤟꤢꤧ꤬
ꤖꤠꤥ꤭: 651-556-7777 ꤗꤟꤢꤒꤥ꤬ꤚꤢꤪ 844-556-0444 (ꤓꤥ꤭ ꤊꤚꤢ꤭) 		ꤤ-ꤗꤢꤩ꤭: paidleave@state.mn.us
ꤞꤢꤨ꤭ꤟꤛꤢ꤭ꤜꤤ꤬:  Department of Employment and Economic Development, Paid Leave Division
180 E 5th Street, 12th Floor, Saint Paul, MN 
ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤭ ꤔꤌꤣ꤬ ꤢ꤬ꤥ꤬ꤔꤟꤢꤩ꤬ ꤘꤣ ꤒꤟꤢꤧ꤬ꤜꤟꤢꤩꤔꤝꤥꤖꤛꤢꤩ ꤘꤣ ꤢ꤬ꤚꤟꤌꤣ꤬ ꤖꤝꤢꤪꤗꤢꤧꤒꤢ꤬ꤟꤢꤩ꤬ ꤘꤣ ꤊꤢ꤬ꤛꤢ꤭ ꤥ꤬ꤔꤢ ꤔꤟꤢꤩꤊꤜꤟꤢꤪꤟꤢꤧ꤭ꤡꤟꤢꤧꤒꤢ꤬ꤟꤢꤩ꤬ ꤚꤢꤪ ꤔꤢꤪ꤭ꤢꤩ꤬ ꤒꤟꤢꤧ꤬ꤜꤟꤢꤩꤕꤜꤝꤥ꤭ꤓꤢꤦ꤭ ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤭ ꤚꤢ꤭ꤒꤟꤢ꤭ꤥ꤬ ꤘꤣ ꤢ꤬ꤋꤢꤨ꤬ ꤔꤌꤣ꤬꤯

ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤭:
	ꤒꤟꤢꤧ꤬ꤗꤟꤢꤩ꤬ꤙꤛꤢ꤬ꤡꤢꤧ꤬ ꤗꤝꤟꤤ꤬: 
	 

	ꤞꤢꤨ꤭ꤟꤛꤢ꤭ꤜꤤ꤬ ꤥ꤬ꤋꤢ꤭ꤜꤟꤢꤩ: 
	 

	Employer Identification Number (FEIN): 
	 



ꤕꤚꤟꤢꤧ꤬ꤢꤩ꤬ꤚꤟꤛꤢ꤬ꤒꤟꤢꤧ꤬ꤖꤢꤨ ꤒꤟꤢꤧ꤬ꤖꤛꤢꤩꤢꤩ꤬ꤊꤜꤟꤢꤪ꤬ꤗꤢ꤬: 
	□
	ꤠꤢ꤭ ꤖꤛꤢꤩꤢꤩ꤬   ꤊꤜꤟꤢꤪ꤬ꤗꤢ꤬ ꤒꤟꤢꤧ꤬ꤔꤟꤤꤜꤤ꤬ꤙꤢ꤬ ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ꤟꤙꤢ꤭ ꤛꤢꤩ꤭ 

	ꤗꤝꤟꤤ꤬
	

	ꤒꤢ꤬ꤋꤢꤨ꤬ꤒꤢꤩ꤭ 
	 

	ꤗꤟꤢꤪꤑꤢꤩ꤭ 
	 



Minnesota Paid Leave
180 E 5th St, Suite 1200 | St. Paul, MN 55101
paidleave.mn.gov
image1.jpeg
MY MINNesOTA

PAID LEAVE




